
0 Prosjektbeskrivelse 

0.1 Bakgrunn 

I kontrollrapport datert 25.11.2010 etter tilsyn ved Bø avløpsreinseanlegg har Fylkes-
mannen i Telemark rapportert følgjande avvik: 
·  Vedlikehald og fornying av avløpsledningar er ikkje sikra gjennom oppdatert 

saneringsplan.  
o Avviket gjeld imidlertid det forhold at det ikkje ligg føre saneringsplan 

vedteke i nyare tid som konkret tek omsyn til nye prognoser om auka 
nedbørintensitet ved dimensjonering av utbetringstiltaka på ledningsnettet. 

o Fylkesmannen ser mellom anna på følgjande punkt som aktuelle å 
innarbeide i ny saneringsplan: 
- måltall for funksjonskrav til avløpsnettet, til dømes maks inn-/utlekking, 

tilføringsgrad. 
- rutinar for jamleg oppdatering av saneringsplanen, minst kvart 5. år. 
- synleggjering av økonomiske føresetnader for gjennomføring av planen. 
- synleggjering av klimatilpassing ved dimensjonering av ledningsnett og 

installasjonar. 
- måltall for årleg fornyingstakt eller investeringsnivå for ledningsnettet. 

 
Bø kommune har tilbakemeldt til Fylkesmannen at arbeidet med saneringsplan blir 
sett i samanheng med plan for overvasshandtering gjennom Bø sentrum frå Frivoll til 
Beverøya og revidert hovudplan for vassforsyning. I ettertid er planen utvida med 
flomsikringsvurderingar i Bøelva ved Beverøya Camping og vurdering av biologiske 
føresetnader for å oppretthalde biologisk mangfald og parkmessig bruk av Evjudalen.  
 
Planen vart varsla ferdig for politisk behandling vinter/vår 2012. 
 

0.2 Prosjektgjennomføring. 

Bø kommune har engasjert rådgjevarselskapet Sweco Norge AS, avd. Seljord til 
gjennomføring av planarbeidet. Prosjektorganisasjonen er som følgjer: 
 

o Bø kommune Prosjektleiar  Gudmund Amundsen 
Medarbeidar  Lars Tore Svendsen 
 

o Sweco Norge AS Oppdragsleiar Jørund Ofte 
Fagansvarlege: 
- Avløpsteknikk Jørund Ofte 
- Biologi  Halvard Kaasa 
- Bøelva  Arnt Gunnar Bugten 
- Overvatn  Øystein Rapp. 

Bent Sveinsson (Medarb). 
- Vassforsyning Jørund Ofte. 

1 Samandrag og konklusjonar. 

1.1 Kommunaltekniske anlegg – Vatn og Avløp. 

1.1.1 Oppsummering avløp. 

Sjå kapittel 2. 
Kommunal måsetting på sektoren er formulert slik: 
o Kommunen sitt mål på avløpssektoren er å avgrensa utslepp frå avløpsnett, reinseanlegg 

og private avløpsanlegg mest mogeleg og med best mogleg utnytting av tilgjengelege 
økonomiske ressursar. 

o For å sikre og å styrke økonomisk grunnlag for langsiktig vedlikehald og fornying av 
installasjonar og ledningsnett innan VA-sektoren, skal ein syte for å halde eit stabilt 
kostnadsnivå på kommunale VA-gebyr også i periodar utan investeringar på større 
hovudanlegg. 

Med bakgrunn i målsettinga og prosjektprogrammmet har ein i hovudplanen sett på: 
 
1. Status på eksisterande avløpsnett. 
2. Kapasitetsvurderingar på mogeleg kritiske strekk. 
3. Konkret tiltaksbehov i eksisterande nett 
4. Tilrettelegging for nye utbyggingsområde i kommuneplanen (Bustader og 

næring). 
 

Status på eksisterande nett. 
1. Nettet har ein spesifikk tilførsle på 368 l/pexdøgn 
2. Nettet har lekkasjevasstilførsle i 99 % av døgna. 
3. Ein har som mål å få spesifikk tilførsle ned i 350 l/pexd.  

a. Dvs ei innlekking på 150  l/pexd 
b. Denne vassmengda vert i dag overskriden 38 % av døgna. 

4. Ein registrerar liten auke i vassmengdene til anlegget ved snøsmelting dersom 
det ikkje samtidig er nedbør. 

5. Datamaterialet syner at vassmengdene aukar frå 2 200 m3/døgn til 4 950 
m3/døgn på dei 10 % høgaste døgna.  
 

Dette tyder ein slik: 
 

1. Det er ei nedbøravhengig framandvasstilførsle i eit forholdsvis stort omfang. 
2. Det er område/punkt i nettet med jamn innlekking av framandvatn uavhengig av 

været. 
3. Tiltak/kontrollar bør rettast mot: 

o Feilkopla taknedløp, gatesluk og/eller drensledningar. 
o Opne rørendar/ledningsavslutningar, dvs. utan ters. 
o Lekkasjar i/ved bekkekryssingar. 
o Diffus innlekking på ledningar i område med høg grunnvasstand.  

 

Tiltak: 
1. Systematisk kontroll/synfaring på nettet under nedbør/ved vassmengder til 

reinseanlegg > 2 200 m3/døgn. Sjekke kummar oppover langs ”suspekte” 
ledningsgreiner og vurdere om greiner kan friskmeldast. Lokalisere greiner 
som fører store vassmengder. Prioritere greiner for vidare undersøkingar. 

2. ”Feltvis” kontroll av feilkoblingar med bruk av røyktest og TV-køyring. 
3. Sjekke endeledningar. 

4. Fysisk inspeksjon evt. TV-køyring ved kryssing av elv eller bekk og/eller 
strekningar der ledningane ligg under grunnvatnet. Dette er utført på 
strekninga Beverøya-Reinseanlegget og dette strekket er nå friskmeldt. 

 
Tiltaksbehov i eksisterande nett. 
 
Ein har drøfta konkrete område i eksisterande nett som ein erfaringsmessig finn at 
krev tiltak. Desse går fram av oppsettet i pkt. 6.4. 
 
Det er også spesielt sett på kapasiteten i systemet i Evjudalen og langs Seljordvegen 
frå Nordbøvegen/Berglandvegen til Frivoll. Evjudalen ser grei ut. I Bødalane må det 
på sikt gjerast tiltak ettersom tilknytinga i felta Mørkholt og Bergenåsen utviklar seg.  

 
Tilrettelegging for nye utbyggingsområde i kommunep lanen. 
 
Her syner ein til pkt. 2.4 der kvart enkelt område er omtalt. Når det gjeld desse 
områda generelt, har ein gått ut frå følgjande: 
 

Alle områda skal byggast ut av private investorar/utbyggarar og er såleis ikkje prioritert 
eller vurdert økonomisk i hovudplanen. For alle områda gjeld også: 

1. Etter utbygging vert anlegget vederlagsfritt overtatt av kommunen til vidare drift 
og vedlikehald.  

2. All utbygging skal gjerast i samsvar med kommunale VA-normer og tekniske 
krav. 

3. Pumpestasjonar og andre tekniske installasjonar skal tilfredsstille alle 
kommunale krav til teknisk og driftsmessig  standard. Anlegga skal vere føre-
budd for tilknyting til kommunalt anlegg for driftsovervaking og tilfredsstille 
kommunens beredskapsnivå. 

4. Prosjekterte anlegg skal godkjennast av kommunen før dei kjem til utføring og 
kommunen kan når som helst synfare anlegg for kontroll under utføring. 

5. Før overtaking skal ein gjennomføre synfaring og kommunen kan nekte over-
taking eller krevje utbetringar før overtaking. 

 

1.1.2 Oppsummering vatn. 

Sjå kapittel 3. 
Kommunal måsetting på sektoren er formulert slik: 

 
Hovudmål:  

o Bø kommune skal arbeide for at alle innbyggarar og verksemder i kommunen skal ha 
drikkevatn av god hygienisk kvalitet og i tilstrekkelege mengder. 
 

Delmål: 

o Alle abonnentar på kommunalt vassverk skal til ei kvar tid vera sikra vatn av god 
hygienisk kvalitet og tilfredsstillande bruksmessig kvalitet. 

o Alle abonnentar på kommunalt vassverk skal under alle normale tilhøve vera sikra nok 
vatn til normalt hushaldningsforbruk utan forbruksrestriksjonar. 

o Gjennom beredskap og magasinreserve bør abonnentar på kommunalt vassverk ikkje bli 
vasslause som følgje av brudd/havari på vassverket sine hovudanlegg 
(Forbruksrestriksjonar kan vera nødvendig). 

o Investeringar i- og drift av kommunens vassforsyningsanlegg skal i størst mogleg grad 
skje med basis i kostnadseffektive løysingar utan at krav til kvalitet, kapasitet og 
beredskap vert reduserte. Kostnadane skal dekkast gjennom gebyr i samsvar med 
forskrifter. 

o Gjennom eit operativt internkontrollsystem og aktiv bruk av dette, vil ein sikre gode 
arbeidsrutinar, tryggleik for personalet, dokumentasjon av kvalitet og dokumentasjon av 
drift.  

 
Med bakgrunn i målsettinga og prosjektprogrammmet har ein i hovudplanen sett på: 
1. Status og sikkerhet på hovudanlegga.  

a. Vasskjelde og overføringsanlegget til sentrum. 
b. Beredskaps- og reservevatn. 

2. Strategiske mål for: 
a. Brannvatn. 
b. Forbrukskontroll og –reduksjon. 

3 Konkret tiltaksbehov i eksisterande nett 
5. Tilrettelegging for nye utbyggingsområde i kommuneplanen (Bustader og 

næring). 
 

Status og sikkerhet på hovudanlegga.  
 

Vasskjelde.  
·  Tilfredsstillande kapasitet og sikkerhet. 
·  Etablert anlegg for bruk i ein kritisk situasjon (Uttak frå Seljordsvatn) 

 
Overføringsanlegg: 
·  God kapasitet, men foreslår utbetring på enkelte sårbare punkt: 

o Foreslår ombygging i kum ved Hagadrag oppstrøms RV-36 for å kunne føre 
vatn utanom Kupanuten og direkte mot sentrum. 

o Dublere hovudledning frå Sanda bru til Tjønntveit Bru. 
o På sikt dublere overføring frå Hagadrag til Kupanuten. 

 
Strategiske mål. 
 
Det er utarbeidd ein berekningsmodell for distribusjonsnettet. Denne bereknar 
trykksituasjonen i  nettet ved større uttak i enkelte punkt, konsekvensar av å stenge 
av enkelte ledningsstrekk, ledningsbrudd  m.v. Modellen bør nyttast aktivt i samband 
med vurdering av nye utbyggingsområde, brannvassuttak på større bygg m.v.  
 
Brannvatn: 
Bø kommune vil krevje at: 

·  Alle næringsbygg og byggeprosjekt av noko omfang skal legge fram ei 
brannteknisk vurdering drøfta/godkjent av brannvesenet. 

·  Bø kommune har fått utarbeidd ein nettmodell for distribusjonsnettet og alle 
næringsbygg og byggeprosjekt av noko omfang skal legge fram ei berekning 
over leveringskapasitet og konsekvensar ved uttak av dei vassmengder det 
vert stilt krav om. 

·  Dersom tilfredsstillande vassmengde gjennom offentleg nett krev omfattande 
tiltak, må utbyggar etablere eige pumpeanlegg og eit magasin med 
tilstrekkeleg volum (180 m3) 

Reduksjon av vassforbruk. 

Ein har då som mål oppretthalde trykket i heile forsyningsområdet, redusere 
driftskostnader og utsette mogelege utbyggingstiltak. Dette ser ein for seg å oppnå 
gjennom kontroll med vassforbruket ved 
o Vassmåling hos abonnentar. Ein rår til å legge om gebyrsystemet til 

fakturering bare etter forbruk. Dette gjer abonnentane meit bevisste på eige 
forbruk og det sikrar ei meir rettferdig fordeling av kostnadene. For å stimulere 
til dette rår ein til at kommunen tek kostnadene for målarane og at 
abonnenten tek kostnadene for installasjon og framtidig vedlikehald. Før 
innføring, bør ein ha dialog med E-verket for å drøfte samordning av system 
for målaravlesing over internett. 

o Systematisk kontroll med vassforbruket i vatningssesongen kombinert med 
kontroll av driftsmønster ute i forsyningsområdet. 

o Lekkasjekontroll ved etablering av sonevassmålarar. 
 
Tiltaksbehov i eksisterande nett 
 
Ein har drøfta konkrete område i eksisterande nett som ein erfaringsmessig finn at 
krev tiltak. Desse går fram av oppsettet i pkt. 6.4. 

 
Tilrettelegging for nye utbyggingsområde i kommunep lanen. 
 
Her syner ein til pkt. 2.4 der kvart enkelt område er omtalt. Når det gjeld desse 
områda generelt, har ein gått ut frå følgjande: 
 

Alle områda skal byggast ut av private investorar/utbyggarar og er såleis ikkje prioritert 
eller vurdert økonomisk i hovudplanen. For alle områda gjeld også: 
 

1. Etter utbygging vert anlegget vederlagsfritt overtatt av kommunen til vidare drift 
og vedlikehald.  

2. All utbygging skal gjerast i samsvar med kommunale VA-normer og tekniske 
krav. 

3. Pumpestasjonar og andre tekniske installasjonar skal tilfredsstille alle 
kommunale krav til teknisk og driftsmessig  standard. Anlegga skal vere føre-
budd for tilknyting til kommunalt anlegg for driftsovervaking og tilfredsstille 
kommunens beredskapsnivå. 

4. Prosjekterte anlegg skal godkjennast av kommunen før dei kjem til utføring og 
kommunen kan når som helst synfare anlegg for kontroll under utføring. 

5. Før overtaking skal ein gjennomføre synfaring og kommunen kan nekte over-
taking eller krevje utbetringar før overtaking. 

 

1.2 Tiltak overvatn. 

Sjå kapittel 4. 
I samsvar med planprogrammet har ein sett på: 
 
1. Konsekvensar av planlagde tiltak i Evjudalen. 

2. Kapasitetar og status på eksisterande hovudnett (ledningar og kulvertar) for 
transport av overvatn gjennom sentrum. 

3. Tiltak for handtering og flomsikring av område i sentrum utan naturleg avløp. 
  

1.2.1 Konsekvensar av planlagde tiltak i Evjudalen.  

Målet med desse tiltaka er å etablere eit parkanlegg som m.a. utnyttar opne 
vassflater i Evjudalen i ein park- og landskapsmessig samanheng der ein også vil ta 
vare på dei biologiske kvalitetane i området. Denne planen er utarbeidd av selskapet 
Asplan Viak. 
 
I vår plan har vi sett på drift- og vedlikehaldsmessige utfordringar og konsekvensar 
som må vurderast ved opparbeiding av anlegget. Våre vurderingar er oppsummert 
slik: 
 
Val av løysing bør gjerast i samråd med jordbruksaktørane og ein må m.a. drøfte 
tema som: 
1. Verdien av sedimentert materiale som jordforbetringsmiddel ut frå det faktum at 

det er mineralkomponenten som dominerar. Gjødsel og organisk stoff er for det 
meste vaska bort. 

2. Finstoffet kjem i hovudsak frå jordbruksareal og representerar eit ressurstap i 
næringa. Det er difor planlagt at materialet skal tilbake på jordbruksareal. Er 
jordbruket viljuge til å ta sin del av kostnadene? 

3. Er det vilje til å redusere avrenninga frå jordbruksareal gjennom kultivering av 
arealet langs bekkane? Jfr. pkt 1 nedanfor.  

 
Tiltak som kan bidra til å redusere sedimentmengda i dammane kan bl.a. vera: 
1. Redusere tilrenning av finstoff frå dyrka mark ved å etablere praksis for drift av 

dyrka jord slik at avrenninga vert redusert. Eksempelvis etablere vegetasjonskant 
mot bekk og snu pløgeretninga parallelt med bekken.  

2. Det er nærliggande å spørje om ein skal nytte parkanlegget i Evjudalen til å 
fange opp avrenning av finstoff frå landbruksaktivitetane. Ein bør også vurdere å 
etablere sedimenteringsbasseng i bekkane før vatnet kjem inn i Evjudalen. Ved å 
etablere store basseng med flaumareal kan finstoff kan gravast ut på tilnærma 
tørt land ved låg vassføring. 

3. Vurdere tiltak i dammane i Evjudalen som ved hjelp av hydraulikken i bekken kan 
redusere sedimentmengda som blir liggande til eit minimum. Herunder profil, fall-
gradient, tekniske styringssystem, automatiske spylingssystem mm.  

 

1.2.2 Flomvurderingar og overvasshandtering. 

Det er utarbeidd ein berekningsmodell for overvassystemet oppstrøms Beverøya. Her 
kan ein simulere ulike nedbørssituasjonar og sjå på konsekvensar for vassnivå m.v. i 
systemet. Også kulvertane er tatt inn i modellen og bekkesystemet i Evjudalen er tatt 
inn som ein kanal. Modellen bør nyttast aktivt i samband med vurdering av nye 
utbyggingsområde.   
 
Det er også sett på situasjonen for fire område i sentrum som ikkje har naturleg 
flomveg. Desse er området  

·  Bak Sønstebøtunet,  
·  Mellom Gamleveg, Legesenteret og parkeringshuset. 

·  Mellom KIWI og Legesenteret 
·  Folkestadvegen forbi sjukeheimen 
·  Hauglandården / Folkestadvegen 

 

1.2.3 Berekningane i modellen syner: 

1. Ved eit målt regntilfelle frå 1980 på Blindern er maksimal vassføring berekna slik 
under dei gjevne forutsetningane:  
·  ca. 11 m3/s ved Beverøya. 
·  ca. 5,5 m3/s oppstrøms dammen i Evjudalen. 

2. Flomberekningane for 50-års og 200-års regn, gjev ikkje spesielt større utslag 
enn det målte regnet frå Blindern (pkt. 1).  
a. 50-årsregnet er noko lågare, mens 200 årsregnet ligg litt høgare i vannføring 

nede ved Beverøya camping (0,5 m3/s). 
b. Oppstrøms dammen i Evjudalen er det også ca. 0,5 m3/s forskjell. 

Transportsystemet (kulvertane og bekkesystemet) nedstrøms Evjudalen 
lagrar ein god del vatn slik at forskjellen blir relativt mindre nedstrøms. 

3. Bø kommune sitt overvassystem har i store trekk god kapasitet. Dei 5 områda i 
sentrum som er ”lukka” (pkt. 4.3.3) må ein ha god kontroll på. 

4. Dei andre ledningsstrekka som er nemnt som ”flaskehalsar”, (pkt. 4.3.5) bør ein 
ha eit visst oppsyn med for å kunne verifisere om dette er reelle problemområde. 
Eit alternativ kan være å utføre ein målekampanje her. 

1.2.4 Tiltak. 

Dette resultatet vil ein nytte slik: 
1. Dersom nye bygg og annan etablering medfører auka areal på tette flater med 

avløp til overvassystemet i sentrum, vert det gjeve pålegg om å bygge 
utjamningsmagasin for overvatnet. 

2. Dersom nye bygg og annan etablering medfører auka areal på tette flater 
medavløp til opne bekkar, ser ein normalt ikkje behov for å bygge utjamnings-
magasin for overvatnet, men det er viktig å sikre seg mot erosjon/skadar i 
bekkeløpet ved gjennomtenkt utforming av utsleppet, plastring i bekkeløpet el.l. 

3. Systematisk kontroll av overvassystemet samstundes med lekkasjekontroll på 
spillvassystemet. 

4. Nytte berekningsmodellen til å simulere konsekvensen av større utbyggingstiltak i 
nedslagsfeltet.  

  

1.3 Tiltak Bøelva. 

Over tid har flomløpa i Bøelva over Rotebergmoen blitt oppfylt og dei gamle løpa i 
Røte er følgjeleg ikkje tilgjengelige i flomsituasjonar. Dette medfører auka 
flomvasstand i elva for øvrig og det har lagt seg ein ”banke” rett over for Beverøya 
Camping som saman med ein fjellterskel rett nedstrøms aukar flomfaren på Bever-
øya. 
 
Det er simulert ulike flomsituasjonar og ein har også nytta berekningar utført av 
Norconsult og foreslår tiltak som følgjer: 
  
1. Plastre elvekanten langs Beverøya. 

2. Fjerne/ grave opp massane som ligg i elveløpet på motsatt side slik at ein får 
stramma opp elveløpet og forme det betre hydraulisk. 

3. Bygge ein flomvoll på sida mot sagbruket (evt. med dei oppgravne massane) og 
etablere eit overløp inn mot dei gamle, naturlege flomvegane. 

4. Rydde vegetasjon for å opne opp att Røte til å bli ein naturleg flomveg. 
 Ved å etablere ein 10m brei kanal med botn på kote 29,5 m, vil ein bereknings-
messig oppnå å senke vasstanden i 200-årsflaumen (Q=315 m3/s) med 3 dm, 
medan normalvasstanden (Q:=14 m3/s) vert senka med 6 dm. 

 
Vi har vore i kontakt med NVE og fylkesmannen om eit slikt tiltak. Dei er positive til 
tanken og nemner at: 
·  Fylkesmannen sin ansvarlege for forvaltning av Vannforskriften uttalar at dette er 

tiltak under deira arbeidsområde og som dei er interesserte i at blir gjennomført 
for å kunne ivareta forholda i vassdraget på best mogeleg måte.  

·  Opning av naturlege flomvegar har effekt på forholda i elveløpet, men har i tillegg 
verdi ved at dei økologiske funksjonane  i vassdraget blir restaurert herunder 
gyte- og oppvekstområde for fisk.  

·  NVE/Fylkesmannen kan ha midlar til å støtte gjennomføring av tiltak av denne 
 type.  

 
Ein bør snarast ta opp temaet i eit møte med Fylkesmannen og Telemarksbruket for 
gjennomføring av flomdempande tiltak og opning av gamle bekkeløp i Røte.���

 

1.4 Tiltaksplan. 

Tiltak 
nr. 

Tiltak 
Jfr. 
kap. 

Gjennomføring 
Kostnad 
ekskl MVA. 

Avløpsnettet    

1 
Systematisk kontroll ved 
synfaringar av nettet 

2.2.1 
Løpande under 

drift – kr/år 
100 000 

2 
Sjekke feilkoblingar v/røyktest 
og TV-kontroll. 2.2.1 

Prioriterte om-
råde etter tiltak 1 

– kr/år 
150 000 

3 Sjekke endeavslutningar 2.2.1   100 000 

4 
Kontroll av elve-/bekkekryss og 
strekk der ledninga ligg lågt.  

2.2.1   200 000 

5 
Forsterke nettet langs RV-36 i 
Bødalane. 

2.2.2 
Ved utbygging 

Mørkholt 
4 300 000 

6 
Rehabilitering i  Flitavegen, 
Bergvegen og Åsenvegen. 

2.2.3  2 400 000 

7 Forlenge Lønnestad - Forberg 2.2.3 Inkl. vatn 5 000 000 
8 Tilknyting ved Lien 2.2.3  800 000 
9 Tilknyting av Fossheimvegen 2.2.3 Inkl vatn 1 750 000 

10 
Rehabilitering ved tidlegare 
Lifjell Turisthotell 

2.2.3  2 000 000 

11 
Kommunal del av anlegg til 
område B9 – Roegrenda 1. 

2.4.4 Inkl vatn 1 700 000 

Tiltak 
nr. 

Tiltak 
Jfr. 
kap. 

Gjennomføring 
Kostnad 
ekskl MVA. 

Vassforsyning    

1 
Dublere ledning Sanda bru – 
Tjønntveit bru. 

3.2.2  10 300 000 

2 
Koble saman ledningar i kum 
ved RV-36 / Hagadrag 

3.2.2  70 000 

3 Høgdebasseng Lifjell 3.2.3 1-ett basseng 3 750 000 

3 
Forlenge ledn. på Vreimssida. 
Skruverud - Erikstein 

3.2.5  2 250 000 

4 
Skifte ledning Bergenvegen – 
Bø Bedehus. 

3.2.5  2 100 000 

5 
Skifte ledning Bø Bedehus – Bø 
vidaregåande. 

3.2.5  960 000 

6 Ny ledning i Bergenvegen. 3.2.5  1 500 000 

7 
Utrømming Sandvin – 
Kleppenjordet 

3.2.5  700 000 

8 Ny ledning i Sisjordvegen 3.2.5  2 500 000 
9 Utskifting av gamle Ø100 3.2.5 Årleg kostnad 1 000 000 

10 
Installere husvassmålarar 

3.2.6 
Årleg kostnad  

100 stk/år 
400 000 

11 Installere sonevassmålarar 3.2.6 4 stk. 500 000 
Overvatn.    

1 
Systematisk kontroll av 
”flaskehalsar” og kulvertar.. 

4.3.5 
Løpande under 

drift – kr/år 
200 000 

Bøelva    

1 
Tiltak for reduksjon av flomfare. 
Opne flomløp m.v. 5.2 

Ikkje kalkulert kostnad då ein må 
drøfte løysing, omfang og mogeleg 
tilskot til finansiering 

 

Investeringsbehov i planperioden 2013 – 2017. 
 
 Avløpstiltak kr. 18 500 000 ekskl. MVA 
 Vassforsyning kr. 26 000 000 ekskl. MVA 
 Overvatn kr. 200 000 ekskl. MVA 
 

 SUM I PERIODEN kr. 44 700 000 ekskl. MVA  
 

Ein har etter drøfting med oppdragsgjevar valt å ikkje prioritere tiltaka. Dette fordi 
byggeaktiviteten i Bø er stor og tilhøva endrar seg fort med tilsvarande konsekvensar for 
prioriteringsgrunnlaget. Tanken er då at ein i tabellen og i rapporten for øvrig finn eit 
grunnlag for ei ”dynamisk prioritering” når utbyggigsinteresser kjem opp eller under 
arbeid med budsjett og økonomiplanen.  

2 Avløpsteknikk. 

2.1 Planprogram. 

Planprogram for fagområdet er formulert slik: 
 

Transportsystemet 
o    Gjennomgang av ledningskartverk og kommunens ”hendelseslogg” for å få oversikt over 

svake punkt og risikofaktorar i eksisterande anlegg (innlekking/utlekking, nødoverløp i 
flomsituasjonar m.v.). Her er kommunens tekniske etat og driftspersonell viktige aktørar 
som kan bidra med mykje relevant informasjon  

o    Synfaring på anlegga generelt og med fokus på svake punkt og risikoelement spesielt. 
o   Oppsummering av gjennomførte tiltak sidan sist rullering av hovudplanen. 

 
Tiltak: 
o Vurdere tiltak på transportsystem under kommunal drift – teknisk og økonomisk.  
o Vurdere løysingar for tilknyting av nye utbyggingsområde til eksisterande infrastruktur. 
o Prioritere tiltaka ut frå ein avløpsteknisk synsvinkel. 
o Tiltak på Bø reinseanlegg er ikkje ein del av hovudplanen då det her er planar om tiltak i 

eige prosjekt.  
 
Målsetting. 
Kommunen si målsetting på¨avløpssektoren er formulert slik: 

o Kommunen sitt mål på avløpssektoren er å avgrensa utslepp frå avløpsnett, reinseanlegg 
og private avløpsanlegg mest mogeleg og med best mogleg utnytting av tilgjengelege 
økonomiske ressursar. 

o For å sikre og å styrke økonomisk grunnlag for langsiktig vedlikehald og fornying av 
installasjonar og ledningsnett innan VA-sektoren, skal ein syte for å halde eit stabilt 
kostnadsnivå på kommunale VA-gebyr også i periodar utan investeringar på større 
hovudanlegg. 

2.2 Transportsystemet 

2.2.1 Vassmengder og status på systemet. 

I samband med føreståande fornying av Bø reinseanlegg har Sweco i tidlegare 
oppdrag vurdert spesifikke vassmengder tilført anlegget. Dette seier også noko om 
tilstand på ledningsnettet. 

 

Døgnvassmengdene ut av reinseanlegget vart målt over ein 21-månaders periode i 
2008/2009 og i rapporten datert 14.01.2010 får ein slikt resultat   

 
Tilknytinga  til anlegget har dei siste åra utvikla seg som følgjer: 

Tabell 1, Tilknyting 

Årstal Tilknyting, pe 
Vassemengder, 

m3/år 
Berekna ut frå til-
ført  fosfor, pe 1) 

2005 3 802 456 646 5 974 
2006 3 985 542 457 5 912 
2007 4 058 522 573 4 669 
2008 4 215 572 744 6 165 
2009  4 3772)  579 214 4 468  

1) Det er nytta spesifikk fosfortilføring på 1,6 g P/pe/d. Returstrømmar til innløpet av 
reinseanlegget medfører at berekning av tilføring gjev høgare resultat enn det reelle. 

2) Data frå 2009 er lagt inn under arbeidet med denne planen 2012.  
 



15 
 

 
 

Oppdrag 185473;  
p:\222\185473 bø kommune - hovedplan va\08 rapporter\rapporter\hovudplan underskriven.docx 

 
 

ra
o4

n 
20

08
-0

1-
23
 

På bakgrunn av kor mange som er tilkopla Bø RA og kor mykje vatn som er registrert 
gjennom anlegget vart det berekna ei spesifikk tilrenning pr. person tilknytt anlegget.  

 
Tabell 2, spesifikk tilrenning 

Spesifikk tilrenning 2005 2006 2007 2008 2009 
Middel mhp. tilknytt pe,  l/pe*d 329 372 353 372  363 

 
Vassmengdene  over måleperioden varierte som vist i figuren under 

 
Figur 1, Døgnvassmengder 

 

 
Figur 2, Fordeling av døgnvassmengder 

Som ein ser, aukar vassmengdene mykje i dei 10 – 12 % høgaste døgna. Datagrunn-
laget for 2008 og 2009 i tabell 1 er samordna med datamengdene som ligg til grunn for 
kurven i figur 2 og gjev grunn til å gjera vurderingar som det går fram nedanfor: 

 

·  Spesifikke vassmengder nytta i vurderingane: 
o Spillvatn  200 l/pexdøgn 
o Målsetting for maksimal  innlekking.  150 l/pe xdøgn 

·  Tilknyting i middel i måleperioden   4 296 pe 
·  Berekna spesifikk vassmengde i måleperioden  368 l/pexdøgn. 
·  Akseptable døgnvassmengder: 

o Spillvatn  - 4 296 x 0,200   860 m3 
Denne vassmengda vart overskriden i 99 % av måledøgna . 

o Ved innlekking etter målsettinga – 4 296 x 0,15 1 503 m3 
Denne vassmengda vart overskriden i 38 % av måledøgna.    

·  Ein registrerar liten auke i vassmengdene til anlegget ved snøsmelting 
dersom det ikkje samtidig er nedbør. 
 

Konklusjon – status: 
 

·  Ein vurderar kvaliteten på avløpsnettet som gjennomgåande god med ei 
målt/berekna spesifikk vassmengde på 368 l/pexdøgn, dvs. ca 5 % høgare enn 
målet.  

·  Det er likevel konstatert at framandvatn vert tilført nettet i 99 % av døgna.  
·  Lekkasjevassmengdene tilfredsstiller målsettinga i 62 % av tida/døgna.  
·  Datamaterialet syner at vassmengdene aukar frå 2 200 m3/døgn til 4 950 

m3/døgn på dei 10 % høgaste døgna.  
 
Dette tyder ein slik: 

 

·  Det er ei nedbøravhengig framandvasstilførsle i eit forholdsvis stort omfang. 
·  Det er område/punkt i nettet med jamn innlekking av framandvatn uavhengig av 

været. 
·  Tiltak/kontrollar bør rettast mot: 

o Feilkopla taknedløp, gatesluk og/eller drensledningar. 
o Opne rørendar/ledningsavslutningar, dvs. utan ters. 
o Lekkasjar i/ved bekkekryssingar. 
o Diffus innlekking på ledningar i område med høg grunnvasstand.  

 

·  Tiltak: 
o Systematisk kontroll/synfaring på nettet under nedbør/ved vassmengder til 

reinseanlegg > 2 200 m3/døgn. Sjekke kummar oppover langs ”suspekte” 
ledningsgreiner og vurdere om greiner kan friskmeldast.  

o Lokalisere greiner som fører store vassmengder. Prioritere greiner for 
vidare undersøkingar. 

o ”Feltvis” kontroll av feilkoblingar med bruk av røyktest og TV-køyring. 
o Sjekke endeledningar. 
o Fysisk inspeksjon evt. TV-køyring ved kryssing av elv eller bekk og/eller 

strekningar der ledningane ligg under grunnvatnet. Dette er utført på 
strekninga Beverøya-reinseanlegget og strekket er friskmeldt. 

2.2.2 Kapasitetskontroll på kritiske strekk. 

Som ei følgje av planar om utbygging i reinsedistriktet er det enkelte strekk i eksister-
ande spillvassnett ein ønskjer kapasitetskontrollert. Dette er gjort ved at: 

  

1. Oppdragsgjevar har målt ledningshøgdene i relevante kummar i området. 
2. Sweco har berekna kapasiteten og relatert vassmengdene til berekning av 

Qmaxdim for eit antall pe. 
3. Kapasiteten er så vurdert etter eksisterande og framtidig busetnad knytt til aktuelt 

ledningsstrekk. 
Kontroll av kapasitet er utført for: 

 
Evjudalen. 
 
Sjå vedlegg 11. 
På ledninga gjennom Evjudalen vart det føreteke høgdemålingar langs hovudstrekket frå 
kum 1098 til kum 1119. For kvar kumstrekning er fall berekna og for dei kritiske strekka er 
det føreteke kapasitetskontroll med slikt resultat: 

  
Frå Til Dimensjon  Lengde  Kapasitet 

Kum Høgde  Kum Høgde  mm m l/s pe 
1099 58,10 1100 57,58 Ø200 60 31,7 ~ 2 900 
9359 56,33 1092 56,09 Ø250 54 40,6 ~ 3 900 
1113 55,75 1118 55,34 Ø250 87 41,7 ~ 4 400 

 
Ein vurderar resultatet slik at kapasiteten i Evjudalen er tilfredsstillande i for eksister-
ande og planlagt ny tilknyting i tilføringsområdet til dei enkelte strekka. 
 
Bødalane 
Sjå vedlegg 10. 
Frå kryss Nordbøvegen/Seljordvegen (RV 36) mot Frivoll ligg avløpsledningen langs RV 
36 og dekker tilførselsområdet Forberg, Glenna, Berglandvegen, Nordbø og busetnad 
langs RV 36. Tracéen har lite fall (< 5 o/oo)  med berekningsmessig dårleg sjølvreinsing 
og risiko for slamakkumulering i ledningen og oppstuving av vatn til kjellarar i bustadhus 
langs vegen. Med noverande belastning har det ikkje vore driftsproblem knytt til 
strekninga. Ein ser mogelege tiltak som ein del av tilrettelegginga for mottak av vatn frå 
utvida bustadområde på Nordbø og/eller Bergenåsen. Konkrete tiltak er nærare omtala i 
pkt. 2.4.1.  
 
Kapasitet i eksisterande nett er berekna som følgjer: 

 
Frå Til Dimensjon  Lengde  Kapasitet 

Kum Høgde Kum Høgde mm m l/s pe 
3254 80,308 10134 80,004 Ø125 16 13,6 ~ 1 000 
3272 75,631 3271 75,102 Ø160 130 11,9 ~ 800 
 
Konklusjon: 

·  Kryssinga av RV 36 frå Nordbø til anlegget langs RV 36 har ein kapasitet 
tilsvarande ~ 1 000 pe eller om lag 375 bueiningar. Denne er grei for sannsynleg  

belastning etter utbygging av Mørkholt 1 og 2. Samla belastning vil bli om lag 350 
bustadeiningar.  

·  Ledninga langs RV 36 har kapasitet tilsvarande ~ 800 pe eller om lag 300 bu-
einingar. Dette er truleg knapt i noverande situasjon. Det er som nemnt ikkje 
registrert driftsproblem, men ein har ikkje kapasitet til å ta inn vatn frå utvida 
bustadbygging i Nordbø-, Forberg området eller i Bergenåsen og overføring frå 
Fossheimvegen. I alt representerar dette nærare 500 nye bustadeiningar. 

 

2.2.3 Lokale tiltak. 

Gjennomført sidan sist rullering: 
 

·  Sauherad grense:  
Det er etablert nytt, tidsmessig VA-system ned til Sauherad grense over 
Flatinjordet. 

·  Vreimssida:  
Tollehaugen/Moland er knytt kommunalt avløpsanlegg. 

·  Bakås. 
·  Gåra/Haugland 
·  Røysum/Kåsa. 

   
Nye tiltak: 

 
Ved gjennomgang av driftserfaringar og vurdering av randsoner for tilknyting til nettet, 
har ein gjort seg slike vurderingar: 

 
·  Flita.  

I Flitaområdet er det i tidlegare planar sett opp rehabilitering som eit prioritert 
tiltak, men ein har ikkje fått gjennomført dette. Her ligg det eldre betongledningar 
i Flitavegen delvis i Oppheimvegen. Området har framleis ein del ikkje 
nedbøravhengig innlekking. Rehabilitering i Flitavegen, Bergvegen og 
Åsenvegen vert prioritert høgt. Oppheimvegen blir rehabilitert i samband med 
opparbeiding/utbygging av nedre del av Oppheimfeltet.   

 
Prosjektkostnad  kr. 2 400 000 ekskl. MVA. 

 
·  Vreimssida. 

Vreimssida er kloakkert frå Hegnatoppen austover mot sentrum. Herfrå og vest-
over er det få potensielle abonnentar. Området er egna for naturleg infiltrasjon og 
ut frå ei kost/nytte-vurdering vert forlenging av avløpsanlegget ikkje prioritert. 

 

·  Forberg. 
o Ved rullering av planen i 2003 var avløpstilknyting av busetnad frå Bakås og 

Forberg sett på som eit tiltak. Området har mykje leirjord og er lite egna for 
naturbasert reinsing. I ettertid er Bakås knytt til offentleg anlegg ved 
overføring til systemet på Vreimssida.  

o I retning Forberg er avløpsledning lagt til Lønnestad. I planen har vi sett på 
ein tracé for vidareføring som vist i vedlegg 12. Det er eit potensiale for 
tilknyting av 24  abonnentar ved å forlenge vestover frå Lønnestad som vist. 

Prosjektkostnad (Inkl. vatn) kr. 5 000 000 ekskl. MVA. 
 

o Før gjennomføring av dette tiltaket bør ein gjera ei meir konkret vurdering av  
å legge ledninga frå Lønnestad vidare oppover langs RV 36 til Forberg 
skule. Då dette åpnar for tilknyting av abonnentar på begge sider av RV 36, 
aukar potensialet for tilknyting opp til 40 – 42 abnonnentar, men tracéen er 
krevjande som følgje av liten plass, til dels vanskelege grunnforhold med 
sidebratte skråningar og bekken som kryssar vegen like ovanfor Lønnestad 

 

·  Lien / Den gamle oksestasjonen: 
I skråninga sør/vest for Lien (Den gamle oksestasjonen) ligg 6 eigedomar som 
ikkje er tilknytt avløpssystemet. Sjølvfallsledning er lagt ned til Lien og det ligg 
pumpeledning  langs RV-36 fram til kommunal hovudledning.  

Lokal pumpestasjon ved Lien manglar. Ved dimensjonering må ein sjå dette 
i samanheng med utbygging av område I 10, pkt. 2.4.9. 

 

Prosjektkostnad  kr.  800 000 ekskl. MVA  
 

·  Fossheimvegen. 
Dette er eit område som også har vore omtalt i tidlegare hovudplan, men ikkje 
blitt prioritert. Området ligg i randsona nær framtidig bustadområde B4 – 
Bergenåsen, men er ikkje ein del av dette. Tilknyting til offentleg anlegg kan gje 
12-15 nye abonnentar. Tilknyting vil skje med legging av ca 500 m ledning ned til 
offentleg nett i Berglandvegen (DN160). Dette ligg i økonomiplanen for 
gjennomføring 2013. 

 

Prosjektkostnad (Inkl. vatn) kr. 1 750 000 ekskl. MVA. 
  

·  Lifjellområdet. 
Her ligg det føre eigen rammeplan som grunnlag for vidare utbygging. Mykje av 
avløpsnettet er av nyare dato og av grei kvalitet. Kommunen har oppgradert 
manglar på det eldre anlegget og manglane er i dag vesentleg knytt til private 
anlegg. Registrert tiltaksbehov er knytt til: 
o Rehabilitering/utskifting av ledningsnett i område ”Kalmarland” Dette er eit 

privat anlegg med privat ansvar for gjennomføring. 
Fylkesmannen er utsleppsmyndighet for Bø reinsedistrikt gjennom kap. 14 i 
forurensingsforskrifta og Bø kommune ønskjer at dei ansvarlege får pålegg 
om å gjera tiltak i området. 

o Betongrør lagt utan pakningar på delar av det gamle anlegget på toppen og 
nede ved tidlegare Lifjell Turisthotell. Rehabilitering m/strømpetrekking  i 
ledningsnettet.  
Prosjektkostnad  kr.  2 000 000 ekskl. MVA  

 

2.3 Reinsetekniske tiltak. 

 Eksisterande Bø reinseanlegg vil bli erstatta med nytt anlegg i løpet av 2013 / tidleg 
2014. Dette anlegget vil bli bygd i samsvar med nytt utsleppsløyve og stette krav til 
sekundærrensing i samsvar med Forurensingsforskrifta.  

 

 Prosjektet er sett i gang og temaet vert ikkje nærare drøfta i hovudplanen.  

2.4 Tilrettelegging for nye område / Utviding av re insedistriktet 

Nummereringa refererar til nummerering i ”Arealdelen av kommuneplanen  
2008 – 2020, Plankart”. 
 
Alle områda skal byggast ut av private investorar/utbyggarar og er såleis ikkje prioritert 
eller vurdert økonomisk i hovudplanen. For alle områda gjeld også: 

 

1. Etter utbygging vert anlegget vederlagsfritt overtatt av kommunen til vidare drift 
og vedlikehald.  

2. All utbygging skal gjerast i samsvar med kommunale VA-normer og tekniske 
krav. 

3. Pumpestasjonar og andre tekniske installasjonar skal tilfredsstille alle 
kommunale krav til teknisk og driftsmessig  standard. Anlegga skal vere føre-
budd for tilknyting til kommunalt anlegg for driftsovervaking og tilfredsstille 
kommunens beredskapsnivå. 

4. Prosjekterte anlegg skal godkjennast av kommunen før dei kjem til utføring og 
kommunen kan når som helst synfare anlegg for kontroll under utføring. 

5. Før overtaking skal ein gjennomføre synfaring og kommunen kan nekte over-
taking eller krevje utbetringar før overtaking. 

 

2.4.1 B2/B3 – Mørkholt 1 og 2 (Nordbøåsen). 

Sjå vedlegg 1. 
I Nordbøåsen er det i dag ca. 50 bustader. I kommuneplanen er det avsett areal for 
300 nye bustader. 

 

Samla dimensjonerande omfang: ~  350 bustader ~ 1 000 pe. 
Avløpsmengder frå feltet  ~ 14,0 l/s 

 

Teknisk vurdering. 
Avløpsvatn frå feltet går i dag ned til eksisterande ledning langs RV 36 i ein Ø125 
ledning, men med tilfredsstillande fall for dei nødvendige vassmengdene. Fall > 1:40 
(25 o/oo). Ein rår likevel til å skifte denne ut og krevje ny Ø160 i samband med opp-
arbeiding av feltet. 

 

Lokalt i feltet må ein knytte B1 til eksisterande anlegg gjennom 2-3 ledningar ned til 
Nordbøvegen. Ein mindre del av område B2 kan knytast inn mot eksisterande nett i 
Nordbøvegen oppe på toppen. Hovuddelen må førast med sjølvfall nedover og inn mot 
eksisterande ledning i bakken ned til Seljordvegen. 

 

Nokre eksisterande hus på høgderyggen ved Løvskeid høgdebasseng har separat 
anlegg. Utbyggar må ta omsyn til dette i sitt prosjekt og huseigarane i området må 
påleggast tilknyting. 

 

I pkt. 2.2.2 går det fram at systemet ned mot- og langs Seljordvegen er under-
dimensjonert for det kapasitetsbehovet som melder seg med utbygginga av feltet. Ned 
til Seljordvegen må det leggast ny ledning. Dette er eit privat prosjekt der kommunen 
skal overta anlegget til drift. 
Langs Seljordvegen kan ein vurdere fleire løysingar som følgjer: 

 

1. Ny sjølvfallsledning med tilfredsstillande kapasitet. 

Dette er den mest nærliggande løysinga men i alternativet ligg det også føre nokre 
omstende som ein må ta omsyn til. 
a. Ledningstracéen ligg i eit område med dårleg grunn, svært nær RV 36 og med 

nærleik til bekken i Bødalane som kompliserande element og med vanskelege 
graveforhold (vatn, trafikk, blaute masser).  

b. Det er lite fall (50 % av tracéen har fall �  5 o/oo). Legging av ein sjølvfalls-
ledning med så lite fall stiller strenge krav til utføringa.  

c. Nødvendig dimensjon (Ø200) er ikkje sjølvreinsande. Regelmessig spyling vil 
bli nødvendig. 

d. Anlegget må etablerast med eksisterande anlegg i drift. 
 

2. Pumping langs Seljordvegen – RV 36. 
Ein kan i denne løysinga la alt avløpet som kjem til kum 10134 (Sjå vedlegg 10) i 
kryss Seljord-vegen/Nordbøvegen gå inn i nytt system eller la det som kjem langs 
RV 36 oppstrøms kummen følgje eksisterande anlegg. Følgjande faktorar er 
viktige for avgjerda: 
a. Ved å etablere pumping gjer ein seg fri frå det strenge kravet til tracéen 
b. Ledningen kan følgje same tracéen, men leggast høgare og dermed 

etablerast med den eksisterande ledninga i drift. 
c. Busetnad/abonnentar nedstrøms kum 10134 må levere til eksisterande 

ledning som før eller kvar for seg pumpe opp i ny ledning langs RV 36. 
d. Pumpeledninga må avsluttast med reell geodetisk løftehøgde. Dette kan ein 

oppnå ved å avslutte ledninga i ein ”svanehals” nede ved Frivoll. 
e. Det må etablerast pumpestasjon ved RV 36 i kryss Seljordvegen/ Nordbø-

vegen.  
Alternativet vil vera driftsmessig ”kurant”, men ein pumpestasjon vil vera eit 
driftspunkt som krev tilsyn. 

 

3. Spylekum på Nordbøledninga. 
Det vert sett ned ein spylekum/magasin på ledninga frå Nordbøfeltet for regel-
messig spyling av sjølvfallsledningen langs RV 36. Her må ein legge til rette for: 
a. Nødvendig volum for gjennomspyling av tracéen, 18 – 20 m3. 
b. Plassering på veg opp mot Nordbø i høgde som gjev tilfredsstillande nivå for å 

sikre spylebølgja. 
c. Reintvasstilførsel frå vassnettet gjennom manuell reguleringsventil for tilførsle 

i mengde som fyller magasinet på erfaringsmessig planlagd tid (2 – 8 døgn). 
d. Driftssikkert utløpsarrangement som automatisk slepper på vatnet når tanken 

er full. Her fins det løysingar basert på hydraulikk utan mekaniske kompo-
nentar eller automatikk. 

e. Fallet på sjølvfallsledninga langs RV 36 er dårleg også oppstrøms kum 10134. 
Dersom ein vel denne løysinga må ein difor sikre seg mot at spylebølgja går 
bakover/oppover langs ledninga og såleis unngå at ein mistar mykje av 
effekten ein er ute etter. 

Ein vurderar alternativet til å vera driftsmessig kurant og minst krevjande av dei tre 
dersom ein finn gode løysingar på dei problema som er omtala. 

 

 
 
Tilråding: 

Ein rår til å legge ny sjølvfallsledning for avløpet frå område Nordbøåsen/Mørkholt ned 
til RV-36. 

 

Det eksisterande anlegget langs RV-36 har synt seg driftssikkert med den tilknytinga 
ein har i dag, men ein rår til å gjennomføre tiltak for framtidig utbygging. Ein rår då til å 
legge ny sjølvfallsledning (Alternativ 1) men la den gamle bli liggande for eksisterande 
tilknyting ekskl. Nordbøåsen. Ein må vurdere om tilførsla frå Bergenåsen/Fossheim-
vegen kan ligge på den gamle eller må inn på den nye ledninga og bør uansett ta 
høgde for dette ved prosjektering. Syner det seg nødvendig kan ein på eit seinare 
tidspunkt etablere ei løysing som går fram i alternativ 3. 
 
Ein ser på anlegget langs RV-36 som eit kommunalt anlegg. 
  
o Prosjektkostnad    kr.  4 300 000 ekskl MVA.  

 

2.4.2 B4 – Bergenåsen. 

Sjå vedlegg 2. 
Her er det i kommuneplanens arealdel lagt inn eit område tiltenkt for 50 nye bustader. 

 

Dimensjonerande omfang:                    ~ 50 bustader  ~ 140 pe. 
Auka avløpsmengde frå feltet   ~ 4 l/s 

 

Teknisk løysing: 
Feltet ligg slik at det er naturleg å ta det meste av området vest- og sørover til 
eksisterande kommunale ledningar i Berglandvegen og i leidning frå Høibøvegen til 
leidning langs RV 36. Sjå i denne samanheng også pkt. 2.2.2 og 2.4.1. Delar av 
området kan om nødvendig førast til kommunal ledning i Bergenvegen. 

 

2.4.3 B7 – Stadskleiv 1 (Eikjabygda).  

Sjå vedlegg 3.  
Mellom Stadskleivvegen og Skyttarvegen er det i kommuneplanens arealdel lagt inn eit 
område tiltenkt for 60 bustader inkl. 4 eksisterande.  

 

Dimensjonerande omfang:         60  bustader ~ 170 pe. 
Auka avløpsmengde frå feltet   ~ 5  l/s 

 

Teknisk løysing: 
Det ligg kommunalt VA-anlegg  opp til Skyttarvegen 49. Det er naturleg å føre avløpet 
med sjølvfall ned til dei kommunale ledningane bak/aust for Skyttarvegen 21.  

 

2.4.4 B9 – Roegrenda 1.  

Sjå vedlegg 4.  
Aust for Roevegen er det i kommuneplanens arealdel lagt inn eit område tiltenkt for 20 
nye bustader. 

 

Dimensjonerande omfang:      ~ 20 bustader ~ 60 pe. 
Auka avløpsmengde frå feltet    ~ 3  l/s 

 

Teknisk løysing: 

Det ligg kommunalt VA-anlegg inn mot feltet langs to tracéar. Desse endar ved Roe-
vegen 115/117 og ved Roevegen 87. Feltet har ein høgderygg mellom desse to og det 
vert nødvendig å dele feltet og føre avløpet til begge dei to tracéane. Dersom alt skal 
samlast i ein tracé, må ein pumpe over ryggen; noko som aukar driftskostnadane over  
tid. 

 

Ved tilknyting til tracéen inn mot Hynne (Roevegen 115) legg ein ledningane nedanfor/ 
under Roevegen 115/107 opp til Roevegen som eit kommunalt anlegg. Vidare inn i felt 
B9 ser ein som ei privat utbygging.  

 

o Prosjektkostnad (Kommunal del – inkl. vatn) kr. 1 700 000 kr ekskl MVA 
    

2.4.5 B13 – Oterholt 2. 

Sjå vedlegg 5.  
Her er det i kommuneplanens arealdel lagt inn eit område tiltenkt for 30 nye bustader. 

 

Dimensjonerande omfang:         30 bustader ~ 90 pe. 
Auka avløpsmengde frå feltet   ~ 3 l/s 

 

Teknisk løysing: 
Planlagt bustadfelt ligg i kroken ved krysset Vreimssida/Oterholtvegen medan dei VA-
tekniske anlegga på Vreimssida ligg langs Ryevegen fram til dei kryssar elva ca 150 m 
aust for Oterholtbroa. Ein knyter avløpet frå feltet til dette anlegget med sjølvfall til 
eksisterande anlegg i Ryevegen vest for Ryevegen 5 eller mellom dette huset og 
Oterholtvegen 150.  

 

2.4.6 B18 – Kåsabakken (Heldal) 

Sjå vedlegg 6.  
Her er det i kommuneplanens arealdel lagt inn eit område tiltenkt for 40 nye bustader. 
 
Dimensjonerande omfang:         40 bustader ~ 120 pe. 
Auka avløpsmengde frå feltet   ~ 3,5 l/s 

 

Tekniske løysing: 
Hovudanlegga mot Lifjell og Bø Sommarland går gjennom/ved det aktuelle området og 
området vil bli knytt til dette.  
 
Kapasiteten på kommunalt anlegg forbi området er kontrollert. Denne syner at 
berekningsmessig kapasitet på eksisterande nett er tilfredsstillande for om lag 380 
einingar. Strekninga frå kum 1671 til kum 1667 må på sikt få auka kapasitet, men 
område B18 er ikkje utløysande faktor i dag.  

 

2.4.7 I6 – Ralle.  

Sjå vedlegg 7.  
Her er det i kommuneplanens arealdel lagt inn eit område tiltenkt for industri. System-
blokk ligg på tilliggande område og det er naturleg å tenke seg tilsvarande type næring 
i det utvida næringsområdet. 

Teknisk løysing. 
Det er ikkje etablert kommunale VA-anlegg i området. Eksisterande verksemd har 
etablert eige naturbasert avløpsanlegg. Ein legg til grunn at også nye verksemder 
etablerar eigne anlegg basert på eigne utsleppsløyve i samsvar med kap 12 i 
Forurensingsforskrifta. 

 

2.4.8 I8 – Grivi aust. 

Sjå vedlegg 8. 
Her er det i kommuneplanens arealdel lagt inn eit område for utviding av Grivimoen 
tiltenkt for ”småindustri, handverksbedrifter, engros”. Området ligg i umiddelbar nærleik 
av eksisterande, kommunale VA-anlegg på Grivimoen mot Beverøya og Bø 
reinseanlegg.  

 

Tekniske løysing: 
 

Avløp frå utvida område vil bli knytt til eksisterande kommunalt anlegg og ført til Bø 
reinseanlegg. Tiltaket utløyser ikkje behov for nye tiltak i hovudplanen. 

 

Grivi Handelspark.  
Dette området er ikkje ein del av område I8, men ligg i nær tilknyting til dette. Spillvatn 
frå handelsparken vert knytt til offentleg nett på ledninga langs Bøevju oppstrøms 
Napastaabygget.  

 

Overvatn vert slept ut i bekken oppstrøms Napastaa-kulverten. For kulverten sin del er 
det ikkje nødvendig med fordrøyning, men det er viktig å legge omtanke i utslepps-
løysinga  slik at det ikkje oppstår erosjonsskadar i bekken. (Sjå pkt. 4.4.2) 

 

2.4.9 I10 – Lien 2. 

Sjå vedlegg 9. 
Her er det i kommuneplanens arealdel lagt inn eit område tiltenkt for ”småindustri, 
handverksbedrifter, engros”. 

 

Tekniske løysing: 
 

Det vil vera naturleg å dele feltet slik at ein del går med sjølvfall direkte til kommunal 
hovudledning medan den andre delen går til lokal pumpestasjon for pumping i 
eksisterande pumpeledning  langs RV-36 frå Lien fram til den kommunale 
hovudledninga. Lokal pumpestasjon ved Lien manglar. Ved dimensjonering av denne 
må ein ta omsyn til bustadane sør/vest for Lien, pkt. 2.2.3. 

 
o Prosjektkostnad  Sjå pkt. 2.2.3.  kr. 800 000 ekskl. MVA 

3 Vassforsyning. 

3.1 Planprogram. 

Planprogrammet for fagområdet er formulert slik: 
 
Transportsystemet 

 
o Gjennomgang av ledningskartverk og kommunens ”hendelseslogg” for å få  oversikt over 

svake punkt og risikofaktorar i eksisterande anlegg (lekkasjar, trykkproblem generelt eller 
ved store uttak m. v.). Her er kommunens tekniske etat og driftspersonell viktige aktørar 
som kan bidra med mykje relevant informasjon  

o Befaring på anlegga generelt og med fokus på svake punkt og risikoelement spesielt. 
o   Oppsummering av gjennomførte tiltak sidan sist rullering av hovudplanen. 

 
Tiltak: 

 
o Vurdere tiltak på system for overføring og distribusjon under kommunal drift – teknisk og 

økonomisk.  
o Vurdere løysingar for tilknyting av nye utbyggingsområde til eksisterande infrastruktur. 
o Vurdere tiltak for tilrettelegging av reservevassforsyning. 
o Prioritere tiltaka ut frå ein vassforsyningsteknisk synsvinkel. 
o Bø vassverk har relativt nytt, tidsmessig og godkjent anlegg for behandling av vatnet og 

nye tiltak vert ikkje vurdert i hovudplanen, men 
�  Drøfting av reservevassforsyning er eit tema i planarbeidet. 
�  Forsyning til Lifjellområdet er ei utfordring som må vurderast i planen. 

 
Målsetting. 
Kommunen si målsetting på¨vassforsyningsområdet er formulert slik: 

Hovudmål:  

o Bø kommune skal arbeide for at alle innbyggarar og verksemder i kommunen skal ha 
drikkevatn av god hygienisk kvalitet og i tilstrekkeleg mengder. 
 

Delmål: 

o Alle abonnentar på kommunalt vassverk skal til ei kvar tid vera sikra vatn av god 
hygienisk kvalitet og tilfredsstillande bruksmessig kvalitet. 

o Alle abonnentar på kommunalt vassverk skal under alle normale tilhøve vera sikra nok 
vatn til normalt hushaldningsforbruk utan forbruksrestriksjonar. 

o Gjennom beredskap og magasinreserve bør abonnentar på kommunalt vassverk ikkje bli 
vasslause som følgje av brudd/havari på vassverket sine hovudanlegg 
(Forbruksrestriksjonar kan vera nødvendig). 

o Investeringar i- og drift av kommunens vassforsyningsanlegg skal i størst mogleg grad 
skje med basis i kostnadseffektive løysingar utan at krav til kvalitet, kapasitet og 
beredskap vert reduserte. Kostnadane skal dekkast gjennom gebyr i samsvar med 
forskrifter. 

o Gjennom eit operativt internkontrollsystem og aktiv bruk av dette, vil ein sikre gode 
arbeidsrutinar, tryggleik for personalet, dokumentasjon av kvalitet og dokumentasjon av 
drift.  

3.2 Vurdering av sikkerhet og nødvendige tiltak i e ksisterande system. 

3.2.1 Kjelde og vassbehandling. 

Uttakskapasiteten i borebrønnane og transportkapasiteten i Hagadrag vert vurdert 
som tilfredsstillande.  
 
Vassbehandlingsanlegget på Kupanuten er relativt nytt, ferdigstilt 2007, og har full 
godkjenning etter Drikkevannsforskrifta. Denne delen av vassverket blir ikkje meir 
omtala i hovudplanen. 
 

3.2.2 Hovudledningar. 

Hagadrag – Kupanuten.  
 
Frå Hagadrag til behandlingsanlegg på Kupanuten vert vatnet pumpa i enkel pumpe-
ledning. Denne har vore i drift sidan vassverket var nytt og det har aldri vore problem 
knytt til ledninga. 
 
Sikkerhet i løysinga 
 
Det er etablert 4 grunnvassbrønnar og sikkerheten er tilfredsstillande. Det er vidare 
bygd separat anlegg for inntak av vatn frå Seljordsvatn i ein krise-/beredskaps-
situasjon. 
 
Pumpeanlegget vart etablert samstundes med vassverket i 1978, men her er det gjort 
tiltak ved fleire høve slik at dette no er tidsmessig utstyrt med frekvensstyrte pumper, 
teknisk fullt på høgde og under full kontroll gjennom sentralt anlegg for overvaking og 
styring.  
 
Overføringa frå brønnområdet til behandlingsanlegget nærmar seg ei brukstid på 40 
år. Det er ikkje dublert, men det har aldri vore knytt usikkerhet til denne. Ein bør 
likevel vurdere om det no er rett å legge ein ekstra ledning. (Meir om dette i pkt.3.3). 
 
Kupanuten – Sentrum.  
 
Frå Kupanuten mot sentrum ligg det ei DN400 ledning langs RV 36 ned til Forberg 
skule der han bryt av og går opp til Løvskeid høgdebasseng. Ved Tjønntveit bru er 
det tatt ut ein Ø225-ledning frå denne som kryssar Bøelva like oppstrøms brua og går 
vidare ut langs Vreimssida til Oterholt. Denne ledninga kan forsyne Vreimssida, 
Liheia, Breskelia, Bakås og Sandbrekka/Lifjellområdet over Oterholt. Til slutt er 
ledninga kobla saman med systemet i sentrum over Langkåshaugen.   
 
Dette systemet er svært viktig for sikker forsyning mot sentrum.  
 
Sikkerhet i løysinga 
 
Eit kritisk område med tanke på sikker transport til forsyningsområdet er ledninga frå 
Kupanuten til Tjønntveit. Heile forsyninga står og fell med at denne er intakt og det er 
ein sikkerhetsrisiko at dette er ein enkelt ledning. Spesifikt kan kryssinga av Bøelva 
ved Sanda bru vera ein vesentleg risikofaktor. 

Tiltak: 
 
Det vert sett ned ein ny kum på vestsida av Sanda bru med eit Ø225 (evt. Ø200) 
avstikk i retning Vreimssida. Ledninga vert lagt langs F155 frå Sanda bru inn mot 
første elvesving der han vert lagt ut i elva og følgjer denne ned mot Tjønntveit bru. 
Dersom det er hensiktsmessig og interesse for det kan ein legge avstikk inn på land 
for å forsyne gardar/husgrupper på vegen. Ute ved Tjønntveit bru knyter ein seg 
saman med eksisterande ledning og får såleis tosidig forsyning til heile forsynings-
området frå Sanda bru. Tracéen har ei lengde på ca.5,2 km. 
 
·  Prosjektkostnad  kr. 10 300 000 ekskl. MVA. 
 

3.2.3 Lifjellområdet. 

Som grunnlag for vidare utbygging vart det i 2005/2006 utarbeidd ein ”Rammeplan 
for tiltak på VA-tekniske anlegg” som ein del av kommunedelplanen for delar av 
Lifjellområdet (Jønnbu).  Samla utbygging i Lifjellområdet er der berekna til 4 200 pe 
(personekvivalentar). 
 
Området er knytt til Bø Vassverk og tilførsla skjer ved pumping i fleire trinn frå høgde-
basseng i Sandbrekka. Tilførsel til Sandbrekka går via Folkestad pumpestasjon og ny 
ledning frå frå Vreimssida over Juvsåa og Eikavegen pumpestasjon til Sandbrekka.  
Transportsystemet frå Sandbrekka høgdebasseng over Østli og Haraldskår til Jønnbu 
skal syte for å få vatnet opp i området. Høgdeskilnaden er i alt ~  585 m. Kvart 
pumpetrinn endar i eit basseng som er lågtrykksmagasin for neste pumpetrinn.  
 
Pumpekapasitet og volum i transportsystemet er som følgjer: 
1. Basseng Sandbrekka   Volum 800 m3.  
2. Pst. Sandbrekka Kapasitet ~ 60 m3/h   �   Basseng Østli  V – 160 m3   
3. Pst. Østli Kapasitet ~ 32 m3/h �  Basseng Haraldskår V –   60 m3. 
4. Pst. Haraldskår Kapasitet ~ 32 m3/h �  Basseng Jønnbu  V – 100 m3 
 
Ein forutset at det er/vert etablert tilstrekkelege volum i høgdebasseng oppe på Lifjell 
for å handtere timevariasjonane i forbruket. Transportsystemet frå Sandbrekka må då 
dimensjonerast for transport av maksimal døgnvassmengde opp til forbruksområdet 
over ei pumpetid på max. 20 timar i maksimaldøgnet..  
 

Etter at rammeplanen vart utarbeidd har Sweco, avd. Seljord gjennomført ei 
kartlegging av avløpsmengdene frå denne type bebyggelse gjennom statistisk 
vurdering av vassmengder inn til avløpsreinseanlegga i Vrådal og på Rauland. Vår 
konklusjon er at spesifikk vassmengde frå ei fritidseining av høg standard i 
middeldøgnet kan settast til 400 liter/eining x døgn.  Dette er rimeleg i tråd med 
registreringar gjort av Bø kommune over vassforbruk på Lifjell. (100 m3/døgn på 250 
einingar). Tilsvarande er også gjort i ei mastergradsoppgåve ved UMB (Ås) lokalisert 
til Hvalerøyane. Denne gav nokolunde same resultat (< 15% avvik).  

Vi har på denne bakgrunn sett på Lifjellområdet på nytt.  

·  Qmaxdøgn = fritidseiningar  * 0,4 * fmax  + 150 personeiningar (dagsbesøk og 
senterbygg Fjellstul) 

·  Qp = Qmaxdøgn / 20 �  Qp = (1 450 * 0,4 + 150  * 0,2) *  1,5/ 20  =  46 m3 / h 

Det lokale distribusjonsnettet må dimensjonerast for å handtere timevariasjonane i 
dei einskilde områda. Dette ser ein som utbyggarens ansvar og det er ikkje sett 
nærare på dette i denne  planen. 

 

Ser ein meir konkret på nødvendige tiltakspakker for transport frå Sandbrekka til 
Jønnbuflåta, kan situasjonen oppsummerast slik: 

 

o Her er som nemnt ein høgdeskilnad på ~ 585 m pumpa gjennom 3 pumpetrinn. 
Dette er svært høgt, men pumpeledningane har tilfredsstillande trykklasse og 
det er synes ikkje vera problem å oppretthalde tilfredsstillande drift. 
Begrensande kapasitet er som ein ser over ~ 32 m3/h.  
 
Denne kapasiteten er tilfredsstillande for om lag 1 000 fritidseiningar  

  
Forsyninga er heilt avhengig av at pumpesystemet fungerar og ein er sårbar 
ved straumbrot eller pumpestans av andre årsaker. Det er då viktig å ha ein 
god bassengreserve oppe i området, ein høg beredskap og å ha reserve-
pumper på lager   

 

o Samstundes er topografien i området slik det er nødvendig å tenke fleire 
trykksoner. Ein har då sett på basseng som følgjer: 

o Samla volum i Lifjellområdet må vera    ~  1 200 m3. 
o Basseng i øvre sone  ~     600 m3. 
o Basseng i midtre sone  ~     600 m3 
o Basseng i nedre sone  Nyttar Østli og Haraldskår 

uendra. 
Etablering av desse høgdebassenga er ein viktig del for å sikre vassforsyninga 
på Lifjell og stette eigne krav i målformulering (-nok vatn under normale 
tilhøve). 
 

o Prosjektkostnad:     Høgdebasseng (600 m3)     kr  3 750 000 ekskl. MVA, 
 

3.2.4 Bø Sommarland. 

Ein vurderar at ein her har tilfredsstillande kapasitet og sikkerhet gjennom Folkestad 
pumpestasjon og etablert ringledning frå Vreimssida til Sandbrekka.  

 

Ein har også fått på plass avtaler som regulerar Sommarland sitt tappemønster i høve 
til drift og beredskap i vassverket. Kommunen sitt leveringsansvar er som til andre 
abonnentar og målsettinga er ”-nok vatn under normale tilhøve”. Behovet i Bø 
Sommarland er likevel av eit omfang som gjer at det i enkelte situasjonar kan bli 
nødvendig å innføre restriksjonar på uttaket.  

 

Dersom Bø Sommarland forventar/krev sikkerhet ut over dei normale abonnentane, 
dvs. ~100 % regularitet må abonnenten sjølv ta ansvar for reservebasseng eller andre 
nødvendige tiltak. 
 

3.2.5 Lokale tiltak. 

Gjennomført sidan sist rullering: 
 
·  Langkåshaugen. 

o Vassledning er lagt frå Høibøvegen til Bergenvegen slik at ein har saman-
knyting med hovudledning i Seljordvegen. 

·  Vreimssida:  
Tollehaugen/Moland er knytt til vassverket 

·  Bakås. 
·  Gåra/Haugland 
·  Røysum/Kåsa. 

   
Nye tiltak: 
 
Ved gjennomgang av driftserfaringar og vurdering av randsoner for tilknyting til 
vassverket, har ein gjort seg slike vurderingar: 
 
·  Kupanuten – Løvskeid. 

Sjå pkt. 3.2.1. 
o Prosjektkostnad  kr.  10 300 000 ekskl. MVA. 

 
·  Vreimssida 

o Forlenge vassledning frå kryss ved Skruverud mot Erikstein. 
Lengde 800 m. 
Prosjektkostnad  kr.  2 250 000 ekskl. MVA. 

o Sette avgreiningar inn til land på elveledninga frå Sanda bru. Etablere 
sentrale tilknytingspunkt for busetnad (Åsen, Nordigard Erikstein m.v). 
Prosjektkostnad  k/stk.  80 000 ekskl. MVA.  
 

·  Oterholt – Langkåshaugen. 
o Skifte ut og utvide eksisterande Ø110 langs Oterholtvegen frå Bergenvegen 

til Bø Bedehus. 
Lengde 600 m. 
Prosjektkostnad  kr. 2 100 000 ekskl. MVA  
 

·  Skifte ut og utvide eksisterande Ø110 langs Oterholtvegen frå Bø Bedehus til 
Bø vidaregåande. (Ligg i budsjettet for 2012). 
Lengde 280 m 
Prosjektkostnad  kr. 960 000 ekskl. MVA .  

 
o Utskifting av eksisterande Ø110 i Bergenvegen. 

Lengde 450 m. 
Prosjektkostnad  kr. 1 500 000 ekskl. MVA  
 

·  Sandvin. 
o Kapasitetsauke ved utrømming av eksist. Ø100 frå Sandvin til Kleppenjordet. 

Lengde 375 m. 
Prosjektkostnad  kr.  700 000 ekskl. MVA. 
 

·  Sisjordvegen. 
o Utskifting av eksisterande Ø100 støypejernsledning. 

Lengde 830 m. 
Prosjektkostnad  kr. 2 500 000 ekskl. MVA. 

·  Generell utskifting/rehabilitering  
o Systematisk utskifting av eksisterande Ø100 støypejernsledningar i 

forsyningsdistriktet – 400 m/år. 
Prosjektkostnad  kr. 1 000 000 ekskl. MVA pr. år. 

 

3.2.6 Strategiar. 

Kommunen ser det nødvendig å ha ein strategi for: 
 

Å sikre vassforsyninga i høve til brannsikring. 
Regelverket krev at ein skal legge til rette for å forsyne næringsområde med større 
bebygde areal eller høg brannbelastning med 50 l/s i min. ein time. Dette blir i svært 
mange tilfelle dimensjonerande for større delar av forsyningsnettet for å unngå at 
uttaket medfører trykkfall hos andre abonnentar på nettet. 
Bø kommune vil krevje at: 
·  Alle næringsbygg og byggeprosjekt av noko omfang skal legge fram ei 

brannteknisk vurdering drøfta med- og godkjent av brannvesenet. 
·  Næringsbygg og byggeprosjekt av noko omfang skal legge fram ei berekning 

over leveringskapasitet og konsekvensar ved uttak av dei vassmengder det vert 
stilt krav om. Bø kommune har fått utarbeidd ein nettmodell for slike berekningar. 

·  Dersom uttak av nødvendig vassmengde gjennom offentleg nett har uakseptable 
konsekvensar eller krev omfattande tiltak, må utbyggar etablere eige pumpe-
anlegg og eit magasin med tilstrekkeleg volum (180 m3) 

   
Reduksjon av vassforbruket. 

Det er viktig å ha ein strategi for å halde vassforbruket nede på eit akseptabelt 
nivå slik at ein unngår redusert trykk i forsyningsområdet, unødige driftskostnader 
knytt til drift av anlegg og kan utsette behov for kapasitetsutviding på anlegga i 
Kupanuten eller tiltak på nettet. 

 

Dette kan skje gjennom kontroll med vassforbruket ved 
o Vassmåling hos abonnentar. Her rår ein til å legge om gebyrsystemet til 

fakturering etter forbruk. Dette gjer abonnentane meir bevisste på eige 
forbruk og det sikrar ei meir rettferdig fordeling av kostnadene. For å 
stimulere til dette rår ein til at kommunen tek kostnadene for målarane ved 1. 
gongs installasjon og at abonnenten tek kostnadene for installasjon og 
framtidig vedlikehald. Før innføring, bør ein ha dialog med E-verket for å 
drøfte samordning av system for målaravlesing over internett/breiband. 

o Systematisk kontroll med vassforbruket i vatningssesongen kombinert med 
kontroll av driftsmønster ute i forsyningsområdet. 

o Lekkasjekontroll ved etablering av sonevassmålarar. 
 

3.3 Reserve- / beredskapsvatn. 

Dersom det skulle oppstå fundamentalt kritiske situasjonar i vassverket vil dette vera 
knytt til vassintak, behandlingsanlegg eller overføring Kupanuten – Tjønntveit bru.  

 

Lenger ute er systemet alt vesentleg sikra gjennom tosidige tilførsler og vassverket har 
ein rimeleg god bassengreserve. Lokale problem kan oppstå i enkelte delar av 

forsyningsområdet som ikkje har tosidig forsyning eller i trykksoner basert på pumping 
utan basseng. Erfaringane syner at regulariteten i forsyninga er svært god.    

 

For å møte kritiske situasjonar i hovudnettet, ser ein for seg slike tiltak: 
1. Ved total svikt i pumpeanlegg for uttak frå brønnane i Hagadrag. 

Sette i drift uttak frå Seljordsvatnet. 
Kvaliteten her er tilfredsstillande for beredskapsforsyning utan restriksjonar så 
lenge anlegget på Kupanuten er i drift. 

 

2. Ved total svikt i anlegget på Kupanuten. 
Koble saman pumpeledning Hagadrag – Kupanuten med hovedledning Kupanuten  
- Sentrum i kum rett oppstrøms RV-36 og forsyne direkte frå brønnane. Råvatnet i 
Hagadrag har tilfredsstillande kvalitet for beredskapsforsyning utan restriksjonar.  

 

3. Ved total svikt både i Hagadrag og i anlegget på Kupanuten. 
Total svikt i begge anlegg samtidig er svært lite sannsynleg, men kan løysast ved 
direkte forsyning frå Seljordsvatn. Seljordsvatn kan ikkje nyttast til forsyning utan 
etter avtaler med Mattilsynet om restriksjonar som sikrar vatnet sin hygieniske 
kvalitet. Dette inneber annonsering, kokepåbod el. tilsv. 

 

Situasjon 2 og 3 endrar leveringstrykket for pumpene og krev tiltak/endringar i 
styresystemet/automasjonsanlegget. 

 

3.4 Tilrettelegging for ny utbygging. 

Nummereringa refererar til nummerering i ”Arealdelen av kommuneplanen  
2008 – 2.020, Plankart”. 

 

Alle områda skal byggast ut av private investorar/utbyggarar og er såleis ikkje prioritert 
eller vurdert økonomisk i hovudplanen. For alle områda gjeld også: 

 

1. Etter utbygging vert anlegget vederlagsfritt overtatt av kommunen til vidare drift 
og vedlikehald.  

2. All utbygging skal gjerast i samsvar med kommunale VA-normer og tekniske 
krav. 

3. Pumpestasjonar og andre tekniske installasjonar skal tilfredsstille alle 
kommunale krav til teknisk og driftsmessig  standard. Anlegga skal vere føre-
budd for tilknyting til kommunalt anlegg for driftsovervaking og tilfredsstille 
kommunens beredskapsnivå. 

4. Prosjekterte anlegg skal godkjennast av kommunen før dei kjem til utføring og 
kommunen kan når som helst synfare anlegg for kontroll under utføring. 

5. Før overtaking skal ein gjennomføre synfaring og kommunen kan nekte over-
taking eller krevje utbetringar før overtaking. 

 

3.4.1 B2/B3 – Mørkholt 1 og 2 (Nordbøåsen). 

Sjå vedlegg 1. 
I Nordbøåsen er det i dag ca. 50 bustader. Her er det under arbeid to reguleringsplanar 
for 300 nye bustader. 

 

Samla dimensjonerande omfang: ~  350 bustader  ~ 1 000 pe. 

Dimensjonerande vassmengde  ~ 14 l/s 
 

Teknisk løysing; 
Feltet er VA-teknisk å sjå på som ei rein utviding av eksisterande bustadfelt i Nordbø-
åsen og ligg tett ved Løvskeid høgdebasseng. Høgdeskilnaden frå øvst i B1 til nederst 
i B2 vil bli ca 60 m og felta vil såleis måtte delast i to trykksoner. 
 
·  Øvst i felt B1 ligg ein om lag 40 m. over eksisterande bustadområde og det må 

etablerast ei ny trykksone basert på pumpeanlegg med forsyning frå bassenget i 
Løvskeid.  

·  Det meste av felt B2 ligg lågare enn eksisterande felt og kan knytast direkte på 
eksisterande anlegg i bustadfeltet. Øvst i området ligg det tomter som krev 
trykkforsterking og desse bør leggast inn same sone som felt B1. 

·  I eksisterande felt er det enkelthus som har montert eigen trykkforsterking.  
·  Utbyggar må forpliktast til å sjå heile området i samanheng ved dimensjonering og 

prosjektering slik at ein så vidt mogeleg unngår enkelthus med eigen trykkfor-
sterkar eller trykkreduksjon. 

·  Det må byggast eit felles, sentralt anlegg for trykkforsterking ved kryss Nordbø-
vegen / Veg inn i nytt felt B1. Vatn blir tatt ut frå Løvskeid gjennom eksisterande 
ledning.  

 

3.4.2 B4 – Bergenåsen. 

Sjå vedlegg 2. 
Her er det i kommuneplanens arealdel lagt inn eit område tiltenkt for 50 nye bustader. 
 
Dimensjonerande omfang:                    ~ 50 bustader  ~ 140 pe. 
Auka avløpsmengde frå feltet   ~ 4 l/s 
 
Teknisk løysing: 
I samband med legging av avløpsledning, må det leggast ved ein Ø160 vassledning frå 
Berglandvegen. Vi rår til at denne vert lagt gjennom heile feltet og blir knytt til eksister-
ande system i Bergenvegen. Ein har her Løvskeidtrykk, og sikrar forsyninga mot 
Langkåshaugen og sentrum. 

 

3.4.3 B7 – Stadskleiv 1 (Eikjabygda). 

Sjå vedlegg 3. 
Mellom Stadskleivvegen og Skyttarvegen er det i kommuneplanens arealdel lagt inn eit 
område tiltenkt for 60 nye bustader inkl. 4 eksisterande bustader.  
 
Dimensjonerande omfang:         60 bustader ~ 170 pe. 
Dimensjonerande vassmengde      ~ 5  l/s 
 
Teknisk løysing: 
Det ligg kommunalt VA-anlegg (Ø110) opp til Skyttarvegen 49 (kote 105). Levering frå 
Løvskeid med trykk kt. 160. Feltet vert liggande med øverste tomter på kt. 155. Dette 
krev at feltet blir ei eiga trykksone og det må etablerast ein trykkforsterkar i feltet som 

kan ta vatn frå eksisterande vassledning. Konsekvensen ved uttak av vatn direkte frå 
nett er berekna i nettmodellen og konsekvensane er neglisjerbare. 

 

3.4.4 B9 – Roegrenda 1. 

Sjå vedlegg 4. 
Aust for Roevegen er det i kommuneplanens arealdel lagt inn eit område tiltenkt for 20 
nye bustader. 
 
Dimensjonerande omfang:      ~ 20 bustader ~ 60 pe. 
Dimensjonerande vassmengde    ~ 3  l/s 
 
Teknisk løysing: 
Det ligg kommunalt VA-anlegg inn mot feltet langs to tracéar. Desse endar ved Roe-
vegen 115/117 og ved Roevegen 87. Feltet har ein høgderygg mellom desse to og det 
vert nødvendig å dele feltet og føre avløpet til begge dei to tracéane. Det er då også 
naturleg å gå inn i feltet med to vassledningar.  
 
Ved tilknyting til tracéen inn mot Hynne (Roevegen 115) legg ein ledninga nedanfor / 
under Roevegen 115/107 opp til Roevegen som eit kommunalt anlegg. Vidare inn i felt 
B9 ser ein som ei privat utbygging.  
Prosjektkostnad (Kommunal del) kr. 1 700 000 ekskl MVA. 

 

3.4.5 B13 – Oterholt 2. 

Sjå vedlegg 5. 
Her er det i kommuneplanens arealdel lagt inn eit område tiltenkt for 30 nye bustader. 
 
Dimensjonerande omfang:         30 bustader ~ 90 pe. 
Dimensjonerande vassmengde   ~ 3,0 l/s 
 
Teknisk løysing: 
Planlagt bustadfelt ligg i kroken ved krysset Vreimssida/Oterholtvegen medan dei VA-
tekniske anlegga på Vreimssida ligg langs Ryevegen fram til dei kryssar elva ca 150 m 
aust for Oterholtbroa. Avløpet  vil bli ført ned til eksisterande anlegg i Ryevegen vest 
for Ryevegen 5 eller mellom dette og Oterholtvegen 150.  
 
Vassledning  følgjer avløpsledninga i Ryevegen og vassforsyninga kan følgje same 
tracéen, men når dette feltet kjem til realisering vil kommunen vurdere å legg om og 
føre hovudledning frå Kupanuten gjennom feltet med trykk frå Kupanuten og ta vatn 
med redusert trykk ut frå denne til feltet. Ein kan då levere mot Eikavegen/Sandbrekka 
med trykk frå Kupanuten og med redusert trykk til sentrum gjennom ledning i Oterholt-
vegen ned til elvekryssinga.  

 

3.4.6 B18 – Kåsabakken (Heldal) 

Sjå vedlegg 6. 
Her er det i kommuneplanens arealdel lagt inn eit område tiltenkt for 40 nye bustader. 

Dimensjonerande omfang:         40 bustader ~ 120 pe. 
Auka avløpsmengde frå feltet   ~ 3,5 l/s 

 
Teknisk løysing. 
Hovudanlegga frå Lifjell/Sandbrekka mot Bø Sommarland går gjennom og langs 
området som vil bli knytt til dette. 

 

3.4.7 I6 – Ralle. 

Sjå vedlegg 7. 
Her er det i kommuneplanens arealdel lagt inn eit område tiltenkt for industri. System-
blokk ligg på tilliggande område og det er naturleg å tenke seg tilsvarande næring i 
utvida næringsområde. 

 

Teknisk løysing. 
Eksisterande næring i område har etablert eiga vassforsyning og dette vil verta aktuelt 
også for ny næring i eige anlegg eller i avtale med eksisterande verksemder.  
Ingen tiltak i hovudplanen. 

 

3.4.8 I8 – Grivi aust. 

Sjå vedlegg 8. 
Her er det i kommuneplanens arealdel lagt inn eit område utviding av Grivimoen tiltenkt 
for ”småindustri, handverksbedrifter, engros”. Området ligg i umiddelbar nærleik av 
eksisterande, kommunale VA-anlegg på Grivimoen næringsområde.  

 

Tekniske løysing: 
Vasslednijng i Valenvegen kan forsyne området og ein rå til å legge avstikk frå 
eksisterande ledning over valevegen og inn i feltet. Tiltaket utløyser ikkje behov for nye 
tiltak utover sjølve etableringa 

 

Ingen tiltak i hovudplanen. 
 

Grivi Handelspark.  
Dette området er ikkje ein del av område I8, men ligg i nær tilknyting til dette. Spillvatn 
frå handelsparken vert knytt til offentleg nett på ledninga langs Bøevju oppstrøms 
Napastaabygget.  

 

Vatn kan hentast frå to sider. Eksisterande ledningar i Valenvegen og evt. i leidning 
ned mot Napastaabyget. 

 

3.4.9 I10 – Lien 2. 

Sjå vedlegg 9. 
Her er det i kommuneplanens arealdel lagt inn eit område tiltenkt for ”småindustri, 
handverksbedrifter, engros”. 

 

Tekniske løysing: 
Området ligg inntil RV36 –Gvarvvegen, vassledning ligg langs Gvarvvegen og området 
vil bli knytt til denne.  

 

Ingen tiltak i hovudplanen.  

4 Overvatn. 

4.1 Planprogram. 

Planprogrammet for fagområdet er formulert slik: 
 
”Delprosjekt overvatn” omfattar ei fleirfaglig vurdering av problemstillingar knytt til overvatn og 
klimatilpassingar  med vurdering av vassmengder, flomrisiko og flomvegar (over og under 
bakken) i Bø sentrum.  
 
Dette betyr at ein med utgangspunkt i nedslagsfeltet mot Sentrum, Evjudalen og Bøevju, skal 
gjera vurderingar av: 
 
o Flomvassmengder.  
o Korleis ein kan få vatnet gjennom sentrum? Dvs. i kulvertar eller overvassledningar 

under terreng eller langs flomvegar over terreng.   
o Nødvendig terrengtilpassing for framføring av ein flom. Skadeavgrensningar ved: 

�  terrengbehandling/arrondering,  
�  erosjonssikring. 
�  vedlikehald/rydding i vasskantar og bekkeløp. 

o Effekt av evt. våtmarksområde som eksempelvis Evjudalen   
 
Som ein del av vurderingane vil ein også sjå på dei økologiske kvalitetane i dei opne 
vassforekomstane og korleis ein skal sikre desse i framtidig landskapsutforming. Dette vil gje 
rammer for vidare arbeid med terrengbehandling eksempelvis i Evjudalen slik at området for 
utan å vera flomsikkert også kan tilfredsstille dei mål ein måtte ha for så vel estetiske som 
bruksmessige kvalitetar. Dette krev at ein sikrar dei naturlege biotopane i Evjudalen med 
tilhøyrande bekkedrag gjennom ei tidleg vurdering av dei økologiske kvalitetane i området. 
 
Planarbeidet må såleis ta utgangspunkt i: 
o Vurdering av miljøstatus i vassforekomstane.  
o Teknisk standard og kapasitet på overvassanlegga. 
o Ledningskartverk for overvassanlegg (kulvertar, naturlege flomvassmagasin mv.).  
o Kartverk og datagrunnlag for overvassberekningar.  

 

4.2 Biologien i Evjudalen. 

Etter synfaringar i området og møte med oppdragsgjevar er det gjort følgjande vurd-
eringar som grunnlag for -/ og innspel til handtering av dei opne vassflatene i 
Evjudalen:  
 

4.2.1 Bakgrunn. 

Bekken i Evjudalen er livsnerva og ein sentral del av naturverdiane i den nye land-
skapsplanen. Landskapselementa og vegetasjonselementa som er omtala er sterkt 
knytt til bekkeløpet.  
 
I eit notat frå Asplan Viak dagsett 15. juli 2010 med tema:  ”Detaljregulering Evju-
dalen, Naturmiljø”, står det innleiingsvis at dette notatet omhandlar  naturverdiar/ 
biologisk mangfald i planområdet. Notatet går ganske grundig inn i vegetasjonstyper 
og planteartar men nemner ingen ting om biologiske livsvilkår i bekken. 

Ønskje om å ta vare på det biologiske mangfaldet i bekken, krev at ein kjenner til kva 
for artar som er til stades eller som ein ønskjer skal vera der. Dernest at livsvilkåra for 
dette økosystemet i bekken vert oppretthaldne med den nye tiltaksplanen. 
 

4.2.2 Kvalitet 

Sidan bekken drenerer store areal som ligg under marin grense kan ein rekne med at 
vasskvaliteten frå naturen si side er god. Oksygentilgangen er truleg god i alle fall på 
strykstrekningane. Bekken har bra med organisk strøfall (lauv, gras mm) som er viktig 
drivkraft og hovudinnsatsfaktoren i bekken sitt økosystem. Dette betyr at ein kan 
vente eit ganske stort mangfald av artar med aure på toppen av næringskjeda. 
 
Når det gjeld utfordringane for dei økologiske forholda i bekken i Evjudalen er desse 
vesentleg knytt til tilførsel av finstoff frå dyrka område og finstoff i tilført med 
avløpsvatn frå terreng og tette flater i sentrumsområdet. Eit anna moment kan vera 
tilførsel av forureining i form av næringssalt, plantevernmiddel, vegsalt, ulikt avfall frå 
biltrafikk og asfaltpartiklar. 
 

4.2.3 Målsetting 

For å gå meir inn i diskusjonen rundt tiltak for å oppretthalde økologisk status i 
bekken er det grunn til å sjå litt på det som blir forventa når ein gjer tiltak i eit 
vassdrag. I følje EU sitt vassdirektiv som Noreg har slutta seg til så er det krav om at 
den økologiske tilstanden i vassdraget ikkje skal bli dårlegare, men helst betre når 
tiltaket er ferdig. Dette gjeld både små og store vassdrag. Dernest er denne bekken 
ein tettstadbekk med stor verdi for mange menneske. Miljøkvaliteten i bekken står 
såleis høgt i ein plansamanheng der det ikkje er andre sentrumsnære vassressursar 
som kan gje verdiar knytt til vatn.  
 

4.2.4 Stoa i dag 

Bekken i Evjudalen vart oppgradert i 1996/1997, men ber i dag preg av at det til tider 
vert transportert stor mengder finstoff gjennom dalen. Mykje av dette finstoffet har 
sedimentert og ført til tilslamming og gjengroing i det stille partiet der det er grave ut 
ein kulp. Ein slik sedimentasjonsprosess skaper to hovudutfordringar.  
1. Levetida av tiltaket kan bli kort om ein ikkje etablerar gjennomtenkte, tekniske 

løysingar for å fjerne sediment i dammane når det er påkravd.  
2. Sedimentering skaper ustabile tilhøve i bekken og for organismane som lever i 

sedimentasjonssona. Artsmangfaldet og kva artar som dominerar vil variere med 
mengde sediment. Dette er krevjande for økosystemet, og det gjeld både planter 
og dyr. 

 

4.2.5 Ny plan 

Den nye planen operer med opne vassflater i tre dammar. 
 
Med dagens regime på tilførsel av finstoff og med den fallgradienten som er i bekken 
er det grunn til å vente følgjande utvikling: 
1. Alle tre dammane blir effektive sedimenteringsbasseng og vil over tid bli fylt opp 

med mineralsk og organisk materiale som fell til botn. Hydrauliske tilhøve i 
dammane og mengde tilført finstoff, kornfordeling i finstoffet og mengde organisk 
materiale avgjer kor fort denne prosessen skjer. (Jfr. tunge og mindre tunge 
partiklar) 

2. Areal med ustabile økologiske tilhøve pga sedimentering aukar i forhold til dagens 
situasjon. Den økologiske tilstanden i bekken blir ustabil særleg for dyrelivet og 
for algesamfunnet i sedimentasjonssonene.  

 

4.2.6 Utfordringar 

Det er gjort vedtak om at det skal byggast tre dammar i Evjudalen. Utfordringane med 
å oppretthalde og vedlikehalde eit levande stabilt økosystem  i bekken og i dammane 
etter etablering av dammar og opne vassflater, er tett knytt til tilførslar av partiklar og 
forureining. 
 
Forureining 
Forureininga kan koma frå jordbruksareal i form av næringssalt og plantevernmiddel 
eller via avrenning frå sentrum som forureiningar i avrenning frå tette flater, frå bil-
trafikk,  asfaltpartiklar mm. Ein kan unngå uheldige effektar  av forureininga frå over-
flateareal i sentrum på bekken i Evjudalen ved å føre dette avløpsvatnet forbi park-
anlegget til meir raskrennande resipient nedstrøms nedste kulp.  
 
Næringssalt frå jordbruket er vassløyselege og mesteparten vert transportert med 
vatnet gjennom dalen. Tilførsel av fosfor vil raskt slå ut i groing i bekken. Vege-
tasjonen i og langs bekken syner at det er gode vekstvilkår med tilgang på nærings-
salt men det var ikkje teikn på overgjødsling. Denne observasjonen er gjort under ei 
enkel synfaring etter at bekken hadde hatt nokså stor vassføring, noko som såleis 
kan gje eit skeivt bilete av stoa. 
 
Samla sett er neppe tilførsel av næringssalt den største utfordringa for økologien i 
bekken og for drifta av parken og kulpane. 
 
Finstoff 
Det som synest mest utfordrande for drifta av bekken og parken er tilførsel av finstoff 
som kjem inn i nokså store mengder via begge tilløpsbekkane. Tilførsel av finstoff 
følgjer nebøraktivitet og trulegvis også omfang av eksponering av dyrka jord i nedbør-
feltet. Utfordringa er i utgangspunktet eit spørsmål om utsjånad og estetikk, men 
viktige konsekvensar er også av økologisk karakter ved at finstoff som sedimenterar, 
kan kvele livet i dammane. Det er grunn til å rekne med at tilførsel av sediment skjer 
relativt ofte.  
 

4.2.7 Føresetnader for drift 

Som følgje av materiale som sekk til botn (sedimenterar) må dammane med jamne 
mellomrom tømast for finstoff. Denne tøminga har til hensikt å oppretthalde 
landskapsbilete og bekkeøkologi. Kostnaden med sedimenttøminga heng tett saman 
med mengder tilført finstoff, kva for fraksjon det er tale om og val av metode for 
lensing av dammane. Finstoffet er sett på som verdfullt og er tenkt resirkulert.  
 
Med omsyn til ressursbehov for drift og kapasitet på driftseininga i Bø kommune, er 
det viktig at kostnadene til drift av bekkeløp og dammar blir så små som mogeleg og 
at ein i utgangspunktet så langt råd vel løysingar der ein unngår sedimentering av 
finstoff eller legg godt til rette for rasjonell reingjering/tøming av dammane for 
sedimentert materiale.  
 
Eit bekkesystem som er i stand til å føre finstoffet ut av Evjudalen krev hydrauliske 
tilhøve i bekken som har ”krefter” nok til å løfte bort alle fraksjonar av finstoff som 

kjem inn. Slike vilkår er neppe råd å etablere med noverande fall og med dei profilane 
som  planlagde i dammane. 
 
For å fjerne finstoff må ein samtidig ta ut store mengder vatn frå dammane og 
finstoffet må følgjeleg avvatnast før vidare bruk. Dette krev avansert utstyr eller areal 
til tørking. 
 
Valet av løysing bør gjerast i samråd med jordbruksaktørane. Her må ein m.a. drøfte 
tema som: 
1. Verdien av sedimentert materiale som jordforbetringsmiddel ut frå det faktum at 

det er mineralkomponenten som dominerer. Gjødsel og organisk stoff er for det 
meste vaska bort. 

2. Finstoffet kjem i hovudsak frå jordbruksareal og representerar eit ressurstap i 
næringa. Det er difor planlagt at materialet skal tilbake på jordbruksareal. Er 
jordbruket viljuge til å ta sin del av kostnadene? 

3. Er det vilje til å redusere avrenninga frå jordbruksareal gjennom kultivering av 
arealet langs bekkane. Jfr. pkt 1 nedanfor.  

 
Tiltak som kan bidra til å redusere sedimentmengda i dammane kan bl.a. vera: 
1) Redusere tilrenning av finstoff frå dyrka mark ved å etablere praksis for drift av 

dyrka jord slik at avrenninga vert redusert. Eksempelvis ved å etablere vege-
tasjonskant mot bekk og snu pløgeretninga parallelt med bekken.  

2) Det er nærliggande å spøre om ein skal nytte parkanlegget i Evjudalen til å fange 
opp avrenning av finstoff frå landbruksaktivitetane. Ein bør også vurdere å om 
ein skal etablere sedimenteringsbassenga i bekkane før vatnet kjem inn i 
Evjudalen. Ved å etablere store basseng med flaumareal kan finstoff gravast ut 
på tilnærma tørt land ved låg vassføring. 

3) Vurdere tiltak i dammane i Evjudalen som ved hjelp av hydraulikken i bekken kan 
redusere sedimentmengda som blir liggande til eit minimum. Herunder profil, fall-
gradient, tekniske styringssystem, automatiske spylingssystem mm.  

 
Me har ikkje gått inn i kvart av desse punkta og presiserer at det må gjerast ei nærare 
vurdering både med omsyn til lokalisering og fysiske tilhøve før ei tilråding av konk-
rete tiltak kan gjerast. Det nemnast at ein i Hobbøl/Vannsjø-vassdraget som ein del 
av Morsaprosjektet har gjennomført tiltak og ein har no etablert om lag 60 dammar 
for å hindre at finstoff går til vassdraget.  
 

4.3 Flomvurderingar og overvasshandtering. 

Som ein del av arbeidet med Hovudplan for avløp i Bø kommune er det sett på over-
vassituasjonen i og rundt Bø sentrum. 
Planområdet er besøkt på 2 synfaringar: 
·  Ei synfaring 19. mai 2011 med mål å få ei oversikt og bli kjent i planområdet. 

Deltakarar på denne synfaringa var Gudmund Amundsen frå Bø kommune, og 
Jørund Ofte, Bent Sveinsson og Øystein Rapp frå Sweco. 

·  Ei synfaring 23. november for å få registrert data som mangla for innlegging i 
overvassmodellen. Den synfaringa blei utført av Bent Sveinsson og Øystein 
Rapp. 

4.3.1 Generelt 

Overvassavrenninga gjennom Bø Sentrum vert samla opp i 2 hovudbekker: Preste-
evju og Borgjaevju. Desse samlast i Bøevju/Evjudalen like ”bak” Bø sentrum. Her er 
det i dag relativt flatt, og der er ein mindre dam. Det er under arbeid eit eige prosjekt 
vedk. utforming av Evjudalen med heving av terrenget, etablering av turstiar og 2 nye 
fangdammar etc. Sjå også pkt. 4.2. 
 
Bø kommune har ikkje opplevd store overvassproblem med flom og oppstuvingar. 
Ein reknar at den største flaskehalsen er kulverten under stasjonsområdet frå 
Oppheim/Breisås mot bekken nedstrøms kulverten under Bøsenteret. Her kan det ha 
vore slik problematikk tidlegare. Denne tek ikkje inn vatn frå opne bekkar. 
 
Presteevju, og særleg Bøevju er lukka i fleire kulvertar under bygningar, gardsplassar 
og småindustri på vegen ned mot utløpet i Bøelva ved Beverøya camping. Det er 
varierande dimensjoner på kulvertane (også innanfor same kulvertstrekning). 
Generelt ser desse kulvertane ut til å vera godt dimensjonert, og det har ikkje vore 
flomsituasjonar på grunn av tilstopping i disse. 
 

 
Bilde 1: Eksempel på lukka kuvert ved Gvarvvegen 60. 
 
I Bø sentrum er det også nokre ”lågpunkt / innelukka område” utan alternativ flomveg 
på terreng ved flom. Dei viktigaste av disse punkta vil bli spesielt vurdert i et eige 
avsnitt i notatet. Pkt 4.3.3. 

4.3.2 Berekningsmodell 

Det er utarbeidd ein overvassmodell for å simulere nedbør, avrenning og 
avrenningssituasjonen i opne bekkar og lukka rørsystem. Denne er laga med  data-
verktøyet Mike Urban. Som datagrunnlag har kommunens ledningskartverk, samt 
digitale bakgrunnskart blitt nytta. Ledningssystem, kummar, opne bekkar, kulvertar 
etc. har blitt lagt manuelt inn i modellen. Data vedk. dimensjonar på alle dei store 
kulvertane er oppgjevne av Bø kommune, og lagt inn i modellen. Avrenningsareala i 
modellen er blitt bestemt ut frå topografisk kart, og er verifisert gjennom synfaringa 
den 23. november. 
 

 
Bilde 2: Tverrsnitt av Bøevju ved Beverøya camping med kryssande ledning. 
 
Regn-/ nedbørsdata 
Nedbørsmålestasjonen på Gvarv har ikkje hatt måling av korttidsnedbør på 
programmet etter 1987. Næraste DNMI-stasjon med data for korttidsnedbør er då på 
Blindern (Oslo). 
 
Ved modellkjøring/verifisering av modellen er det nytta ein regnserie frå Blindern i 
perioden april 2009 – oktober 2010. Regnserien inneheld fleire kraftige regnskyll. Det 
er nødvendig å køyre ein regnserie med over eit års varighet for å fylle opp 
”magasina” i RDI-avrenningsmodellen. ”Vår” regnserie omfattar 1 ½ år.  
 
Ein har også verifisert modellen ved å køyre mange simuleringar med opp og 
nedjustering av diverse forutsetningar. 

Etter dette blei det halde eit møte med Bø kommune 6. desember 2011 der resultata 
frå berekningane blei gjennomgått og drøfta. Her blei også opplyst om nokre kraftige 
flom/ regnværstilfelle frå tidlegare år: 
 
·  I juni 1994 var det eit tilfelle då det blei målt 53 mm på 50 minuttar på ein privat 

målar 
·  30 juli 2011 kom det 43 mm på 30 min. 
·  Etter eit kraftig nedbørstilfelle i 2003, og eit tilsvarande i oktober 1987 (etter at 

korttidsnedbørmålinga på Gvarv var avslutta) sto vatnet oppunder Framstadbrua, 
men det er ikkje kjent at det nokon gong har gått over denne. 
 

Ut frå dette blei eit av dei kraftigaste nedbørtilfella på Blindern (6. august 1980) lagt 
inn til slutt i regndataserien for 2009-2010. Då blei det målt 38 mm på 30 minuttar (45 
mm på en time). 
 
Som ein flom- og dimensjoneringskontroll er det også køyrd berekningar med ”modell-
regn” basert på det ein kallar IVF-kurve og ein har køyrd berekningar for regnintensi-
tetar med statistisk hyppighet 50 år og 200 år.  
 
Dersom ein slik berekningsmodell skal bli fullgod må ein gjennomføre målingar under 
nedbør samstundes med simulering av modellen slik at ein får samanlikna faktiske 
forhold med berekningar. 

 

4.3.3 Innelukka sentrumsområde utan alternativ flom veg 

Det er 5 innelukka område i Bø sentrum som ikkje har ”overflateflomveg”, dei 4 
områda er vist på kartet under (figur 1): 
 

 
Fig 1: Innelukka område utan flomveg i Bø sentrum (skravert) 

Sønstebøtunet  
Dette området er under ombygging. Her er det med styrt boring lagt ny Ø500 ledning 
frå ”dumpa” mellom Sønstebøtunet og Bø Steintøy og Parfymeri over til utløp i 
Evjudalen. I tillegg vil Ø400 som ligg der frå før bli liggande intakt. Begge ledningene 
er lagt inn i modellen. 

 

Resultata syner at det er tilstrekkelig kapasitet m ed dei tiltak som er utført her, men ein 
rår likevel til at Bø kommune vurderer pålegg om fo rdrøying ved nybygging/ fortetting i 
dette området. 
 
Legesenteret/ nytt P-hus  
Dette området har eit lågpunkt mellom desse to bygga og Gamleveg. Her er det også 
etablert ein flomveg gjennom ei rist som fører vatnet frå området ned på overvass-
kulverten frå Sisjorddalen som ligg gjennom området. I tillegg er det også etablert ein 
”overløpskulvert” gjennom kjellaren i legesenteret. Med desse tiltaka er flomfaren blitt 
betydeleg mindre, men ved evt. tilstopping av kulverten, gjentetting av rista etc. vil det 
danne seg ein dam som vil oversvømme området.  

 

Bø kommune har planlagt tiltak her. Det vil i 2012 bli lagt ein ny Ø1200 ledning opp til 
bekkeinntaket i Sisjordalen. og ein vil samstundes bygge om bekkeinntaket og 
etablere eit ”flominnløp” slik at det blir ei vesentleg betre sikring mot flom ut mot 
Gamleveg. I tillegg skal det leggast ei rist for direkte avrenning frå Gamleveg til ny 
kulvert. Tiltaket er lagt inn i modellen.  

 

Resultata syner at det er tilstrekkelig kapasitet m ed dei tiltak som vert utført her, men 
ein rår likevel til at Bø kommune vurderer pålegg o m fordrøying ved nybygging/ 
fortetting i dette området. 

 

 
Bilde 3: Inntaksrist for ”innebygd” område ved Legesenteret 

Lågpunkt mellom Kiwi og Legesenteret.  
Her er det eit område som vil fløyme over før vatnet renn over Folkestadvegen ved 
overløp ”gjennom” Legesenteret. Her foreslår vi at ein vurderar eitt av to alternativ: 
 
1. Relining av eksist. Ø1000 frå overgang Ø1200 nedstrøms Legesenteret (bak 

Kiwi) til Hauglandgården. 
2. Boring av ny Ø500 frå denne kumme ut i Evjudalen slik ein gjorde bak 

Sønstebøtunet. 
 

Det ikkje lagt noko eige ledningssystem inn i model len her, men området må vurderast 
nøye og overvakast under drift sidan det ikkje er a lternative flomvegar her. 

 
Lågpunkt ved Folkestadvegen / Hauglandgården.  
Overløp i området ved Legesenteret/ P-huset kjem att i Hellandvegen og vil renne ut 
forbi/bak KIWI, krysse over Folkestadvegen og ned til nytt avstengt område ved 
Hauglandgården. Her ligg det 1 stk Ø800 og 1 stk Ø1000 i separate tracéar med 
fleire slukrister for innslepp av overvatn på kvar av dei. Gjennomfører ein tiltak bak 
KIWI, vi risikoen for flaum over Folkestadvegen vera sterkt redusert. 

 
Det ikkje lagt noko eige ledningssystem inn i model len her, men området må vurderast 
nøye og overvakast under drift sida det ikkje er al ternative flomvegar her. 

 
Lågpunkt ved ”Karelen” – langs Folkestadvegen  
Modellberekninga viser at ledningsstrekket her er en flaskehals i systemet. Ledninga 
langs Folkestadvegen ligg med lite fall. Ut frå både modellberekningane, og ut frå 
opplysningar i møtet den 6. desember 2011 ser det ut til at dette er den ”største 
flaskehalsen” i systemet. I etterfølgjande figurar ser ein vassnivået i ledninga ved 
dimensjonerande flom i dag (utan tiltak) og etter gjennomføring av tiltak som skissert 
under. Ein ser av figurane at vassnivået senkar seg om lag 170 cm der ledninga forbi 
sjukeheimen kryssar Folkestadvegen dersom begge dei føreslegne tiltak vert gjort.   

Fig 2, Lengdeprofil som viser oppstuving i ”Karelen” (Folkestadvegen), utan tiltak. 

·  Node 209 Ved kryssing av Folkestadvegen (Nedstrøms side) 
·  Node 210 Ved kryss Folkestadvegen / Lektorvegen 
·  Node 167 På parkeringsplass ved Bø Fargehandel 

 
For å utbetre dette er det i modellberekningane simulert 2 tiltak: 
 
1. Legge ny 800 mm ledning frå Node 210 ved krysset Folkestadvegen/ 

Lektorvegen  ned til samlekum 7054 nedstrøms. I node 210 må det byggast 
fallkum for å legge til rette for tiltak 2 i ein evt. etappe 2. 

2. Supplere tiltak 1 med å legge ein 800 mm opp til oppstrøms kryssing av Folke-
stadvegen, node 209. Her må ein då jamne ut fallet frå node 209 til node 167.  
 

Resultat frå simulering av disse tiltaka er vist i figurane under. Dei syner at ein bør 
gjennomføre begge tiltak for å oppnå full effekt. Ein vil likevel også ha effekt av å 
gjennomføre tiltaket i 2 etappar. Dette bør vurderast i sammenheng med utbygginga 
av Bø Sjukeheim. 

Fig 3: Lengdeprofil frå simulering av tiltak 1 

 
Fig 4, lengdeprofil frå simulering av tiltak 2. 
 
Det er ikkje tilstrekkeleg kapasitet i ledninga. Ti ltak må gjennomførast og det må 
etablerast fordrøying ved utbygging av Bø sjukeheim .  
  
For alle desse områda er det viktig å vera klar ove r at område som i framtida 
framleis blir liggande som lågpunkt ikkje har nokon  alternativ flomveg og evt. 
tilstopping av overvassledningane her kan gje kjell aroversvømmelsar og 
skadar. Det er derfor svært viktig å ha eit intensi vert tilsyn med desse 
områda/anlegga.  

4.3.4 Vurdering av tiltaka/ planane i Evjudalen 

Planane i Evjudalen er ikkje vurdert isolert i modellen, men dei planlagde dammane 
er lagt inn i modellen som kanalar. Dette gjev eit konservativt resultat mhp. vass-
mengder nedstrøms ved at ein ikkje tek omsyn til fordrøyingsfunksjonen som ligg i  
dammane og omliggande areal. Modellen er imidlertid eit verktøy som kan nyttast til 
studere dette nærare ved behov. 

 

 

 
Figur 5: Planane for Evjudalen 

 

4.3.5 Kartlegging av flaskehalsar 

Modellarbeidet, og ein detaljert gjennomgang av alle lengdeprofil, syner at det kan 
vera flaskehalser følgjande stader: 
1. Ved idrettsanlegga i Gullbringvegen. 
2. Ledningsanlegget frå Gymnasbakken/ Underhaugveien gjennom sentrum. Her er 

det planlagt å oppgradere/ rehabilitere ledninga i Gamleveg frå Gymnasbakken 
til Sønstebøtunet i 2012. 

3. Ledningsanlegget som kjem ned Ivar Gundersens veg 
4. Der ledningsanlegget kryssar Bordvegen 
5. Der ein kryssar jernbanen nedstrøms Torstveitvegen 

På grunn av at modellen ikkje er kalibrert, er det simulert med heilt likt parametersett 
over heile området. Dette kan gje litt variasjonar ved at modellen syner oppstuving på 
ledningsstrekk som er uproblematiske. Likevel bør ein halde ekstra oppsyn med disse 
ledningsstrekka, då dei har lågare kapasitet enn det gjennomsnittsparametrane for 
helle avrenningsområdet gjev. 
 

4.3.6 Kapasitet for ny utbygging 

I kommuneplanen for Bø er det lagt opp til vidare utbygging i Breisås sør. Det kan 
synes som om ledningsnettet har god kapasitet for dette. Det kan også bli noko 
utbygging som vil gje meir direkte tilrenning til Borgjaevju (Hynne/ Roevegen). 
 
Elles er heile sentrumsområdet aktuelt for fortetting. Her bør ein vurdere å gje all ny 
utbygging pålegg om fordrøying. 
 

Bø sjukeheim 
Sjukeheimen skal byggast ut i 2012. Dette området har avrenning til eit ledningsan-
legg som ligg i eit av dei ”lukka” områda. Bø kommune bør krevje fordrøying av over-
vatn frå nye Bø sjukeheim og samtidig vurdere å gjennomføre tiltak i Folkestadvegen. 
Sjå pkt. 4.3.3. 

 

4.3.7 Risiko for overløp og ansvar for kulvertane. 

I pkt. 4.3.3 er situasjonane rundt område i sentrum som ikkje har naturleg avløp 
vurdert med framlegg til tiltak i den samanheng. Når det gjeld ansvar for drift, 
vedlikehald og mogelege skader som følgje av overløp frå kulvertane, er dette vurdert 
slik: 
 
Risiko for overløp og naturlege flomløp. 
 
Ved synfaring av innløp og tracéar for kulvertane i sentrum finn ein at det med eitt 
unntak er naturlege flomvegar på terreng for overløp frå alle kulvertane. Ein vurderar 
også risikoen for at overløp skal oppstå som svært liten fordi:  
·  Berekningane syner at kulvertane gjennomgåande har tilfredsstillande kapasitet 

og ein vurderar at overløp må koma som følgje av tilstopping av innløpet/røret.. 
·  Innløpa er sikra mot tilstopping med grove rister for å fange opp kvist, greiner 

og andre større ting som kan følgje med flaumvatnet. 
·  Kulvertane ligg i serie og kvar kulvert vert ei sikring mot problem i den 

etterfølgjande, men det er viktig å halde opne bekkeløp mellom kulvertane 
”reine”. 

·  Evjudalen vil fungere som eit svært flomvassmagasin i krisesituasjonar. 
 
Det er etter vår vurdering berre eit punkt som krev tiltak. Dette gjeld kulverten frå 
Sisjorddalen. Sjå pkt. 4.3.3 vedk området Legesenteret / Kiwi. 
 
Ansvar. 
 
 Med mindre anna er avtalt, er ansvaret knytt til drift, vedlikehald og skadar i 
samband med kulvertar som følgjer: 

·  Utbyggaren har ansvar for drift og vedlikehald av konstruksjonen. Dvs. at den 
som har interesse i ei bekkelukking har også ansvar for drift, vedlikehald og evt. 
skadar som følgje av flaumsituasjonar. 

·  Grunneigar/utbyggar har ansvar for sikring av innløp og rydding langs 
mellomliggande bekkeløp. 
 

4.3.8 Drift og tilsyn med kulvertane. 

Sjølv om det økonomiske og juridiske ansvaret er plassert slik det går fram av pkt. 
4.3.7 foreslår vi at Bø kommune legg regelmessig tilsyn og drift inn i teknisk etat / 
teknisk vakt sine rutinar som følgjer: 

 
1. Teknisk etat skal gjennomføre synfaring av innløp til overvasskulvertar ein 

gong/veke. 
2. Teknisk etat skal gjennomføre synfaring av bekkeløp i sentrumsområdet ein 

gong/månad. 
3. Teknisk vakt skal gjennomføre synfaring av bekkeløp og innløp til 

overvasskulvertar i nødvendig omfang ut frå eigen vurdering av risiko 
under/etter sterk nedbør. 

4. Teknisk etat skal synfare kulvertane innvendig ein gong/år. 
5. Kvist og gjenstandar som kan medføre tilstopping vert fjerna/lagt på land ”der 

og då”.  
6. Grunneigar/eigar av kulverten vert varsla med pålegg om bortkøyring av 

materialet. Dette gjeld også anna oppsamla material som vert vurdert å kunne 
medføre tilstopping. 
 

4.4 Konklusjon og tilråding. 

4.4.1 Berekningane i modellen syner: 

1. Ved målt regntilfelle frå 1980 på Blindern er maksimal vassføring berekna slik 
under dei gjevne forutsetningane:  
·  ca. 11 m3/s ved Beverøya. 
·  ca. 5,5 m3/s oppstrøms dammen i Evjudalen. 

2. Flomberekningane med 50-års og 200-års konstruerte symmetriske regn, gjev 
ikkje spesielt større utslag enn det målte regnet frå Blindern (pkt. 1).  
·  50-årsregnet er noko lågare, mens 200 årsregnet ligg litt høgare i vassføring 

nede ved Beverøya camping (0,5 m3/s). 
·  Oppstrøms dammen i Evjudalen er det også ca. 0,5 m3/s forskjell. 

Transportsystemet (kulvertane og bekkesystemet) nedstrøms Evjudalen 
lagrar ein god del vatn slik at forskjellen blir relativt mindre nedstrøms. 
 

3. Bø kommune sitt overvassystem har i store trekk god kapasitet. Dei 4 områda i 
sentrum som er ”lukka” (pkt. 4.3.3) må ein ha god kontroll på. 
 

4. Dei andre ledningsstrekka som er nemnt som ”flaskehalsar”, (pkt. 4.3.5) bør ein 
ha eit visst oppsyn med for å kunne verifisere om dette er reelle problemområde. 
Eit alternativ kan være å gjennomføre eit måleprogram her. 

4.4.2 Tiltak. 

Dette resultatet vil ein nytte slik: 
1. Dersom nye bygg og annan etablering medfører auka areal på tette flater med 

avløp til overvassystemet i sentrum, vert det gjeve pålegg om å bygge 
utjamningsmagasin for overvatnet. 

2. Dersom nye bygg og annan etablering medfører auka areal på tette flater 
medavløp til opne bekkar, ser ein normalt ikkje behov for å bygge utjamnings-
magasin for overvatnet, men det er viktig å sikre seg mot erosjon/skadar i 
bekkeløpet ved gjennomtenkt utforming av utsleppet, plastring i bekkeløpet el.l. 

3. Systematisk kontroll av overvassystemet samstundes med lekkasjekontroll på 
spillvassystemet. 

4. Nytte berekningsmodellen til å simulere konsekvensen av større utbyggingstiltak i 
nedslagsfeltet.  

5 Bøelva. 

5.1 Planprogram 

Planprogrammet for fagområdet er formulert slik: 
 
Berekning av flomsoner langs Bøelva i området Beverøya/Rotebergmoen med 
vurdering av tiltak for reduksjon av oversvømmelse og mogelege flomskadar. 
 

5.2 Vurderingar 

I planen er vurdert kva tiltak ein kan gjera i Bøelva ved Beverøya og vassdrags-
avsnittet rett oppstrøms/nedstrøms. 
 
Ei rennande elv vil erodere/grave i yttersving og legge att/bygge opp masser i inner-
sving. Ved Beverøya ser ein tydeleg at det som følgje av at elvetransporterte masser 
har lagt seg som  ein ”banke” i innersvingen  tvers over elva for campingplassen. Rett 
nedstrøms ligg det på motsatt side ein fjellterskel frå land og ut i elveløpet. Saman 
skaper desse ein situasjon der elva gjer ein umotivert sving og stuvar seg opp 
oppstrøms denne ”kverken” sjølv med forholdsvis små vassmengder. 
 
Problemet forverrar seg av at gamle, naturlege flomløp på Rotebergmoen er blitt fylt 
opp og avstengde av tiltak som er utført under utbygginga på moen. Dette medfører 
at flomvassmengdene blir tvinga til å følgje elveløpet som då blir for trongt og ikkje 
har kapasitet til å få vatnet gjennom profilet utan uheldig oppstuving for nærliggande 
område. 
 
Vårt forslag til tiltak er illustrert i vedlegg 13 og går ut på: 
·  Plastre elvekanten langs Beverøya for å unngå graving. 
·  Fjerne/ grave opp massane som ligg i elveløpet på motsatt side slik at ein får 

retta opp elveløpet og forme det betre hydraulisk. 
·  Bygge ein flomvoll på sida mot sagbruket (evt. med dei oppgravne massane) og 

etablere eit overløp inn mot dei gamle, naturlege flomvegane. 
·  Rydde vegetasjon for å opne opp att Røte til å bli ein naturleg flomveg. 

Ved å etablere ein 10m brei kanal med botn på kote 29,5 m, vil ein bereknings-
messig oppnå å senke vasstanden i 200-årsflaumen (Q=315 m3/s) med 3 dm, 
medan normalvasstanden (Q:=14 m3/s) vert senka med 6 dm. 

 
Vi har vore i kontakt med NVE og fylkesmannen om eit slikt tiltak. Dei er positive til 
tanken og nemner at: 
·  Så vidt dei kan sjå har ikkje NVE fått søknad om- eller på noko tidspunkt god-

kjent oppfyllingsarbeid som har avstengt dei naturlege flomvegane, dvs. Røte. 
·  Fylkesmannen sin ansvarlege for forvaltning av Vannforskriften uttalar at dette er 

tiltak under deira arbeidsområde og som dei er interesserte i at blir gjennomført 
for å kunne ivareta forholda i vassdraget på best mogeleg måte.  

·  Opning av naturlege flomvegar har effekt på forholda i elveløpet, men har i tillegg 
verdi ved at dei økologiske funksjonane  i vassdraget blir restaurert herunder 
gyte- og oppvekstområde for fisk.  

·  NVE/Fylkesmannen kan ha midlar til å støtte gjennomføring av tiltak av denne 
 type.  

 
Ein bør snarast ta opp temaet i eit møte med Fylkes mannen og Telemarksbruket for 
gjennomføring av flomdempande tiltak og opning av g amle bekkeløp i Røte. �� �


